
ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

ᐃᖃᓗᐃᑦ, ᓄᓇᕗᑦ X0A 0H0 

 

ᐊᐅᓪᓚᕐᑎᑕᐅᔪᖅ ᖃᕆᓴᐅᔭᒃᑯᑦ ᐅᕗᖓ: tsaata@ᐆᒪᔪᓕᕆᔨᕐᔪᐊᑦ.com 

 

ᐱᔾᔪᑎᓕᒃ: ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᑦᑕ ᐅᖃᐅᓯᑦᓴᖏᓂᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

ᐱᔾᔪᑎᒋᓪᓗᒋᑦ ᐃᒪᕐᖕᒥᐅᑕᕐᓂᐊᒐᕐᓂᑦ ᐊᒡᒍᐃᓂᖅᓂᐅᕐᕈᑎᑦᓴᒧᑦ  ᐊᑐᐊᒐᖓ.   

 

ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᑦ ᖁᔭᓕᕗᑦ ᖃᓄᖅᑑᕈᑕᐅᓚᐅᕐᑐᓂᖕ ᓂᓪᓕᕈᓐᓇᕐᕕᖃᕐᑎᑕᐅᒐᒥᖕ 

ᑎᑎᖅᑲᒃᑯᑦ ᐆᒪᔪᓕᕆᔨᕐᔪᐊᒃᑯᓄᑦ ᐱᔾᔪᑎᒋᓪᓗᒋᑦ ᐊᒡᒍᐃᓂᖕᒧᑦ ᐊᑐᐊᒐᑦ ᐃᒪᕐᖕᒥᐅᑕᕐᓂᐊᒐᕐᓂᑦ 

ᓂᐅᕐᕈᑎᑦᓴᓕᐅᕐᓂᖕᒧᑦ. ᐆᒪᔪᓕᕆᔨᒃᑯᓐᓄᑦ ᐃᖅᑲᓇᐃᔭᕐᑎᒥᖕ ᐱᖃᑕᐅᔪᖃᓚᐅᕐᖓᑦ ᐆᒪᔪᓕᕆᔨᕐᔪᐊᒃᑯᑦ 

ᐅᐸᓗᖓᐃᔭᐃᔨᖏᑕ ᑲᑎᒪᔨᕋᓛᖏᑦ ᑲᑎᒪᓂᖃᑎᓪᓗᒋᑦ ᒪᐃ 17, 2016ᖑᑎᓪᓗᒍ ᑐᑭᓯᓇᑦᓯᐊᕐᑐᑎᓗ 

ᑐᓴᕋᑦᓴᖁᑎᖏᑦ ᑲᑎᒪᓂᕆᓚᐅᕐᑕᖓᓂ.    

 

ᐆᒪᔪᓕᕆᔩᑦ ᐅᖃᐅᓯᑦᓴᖏᑦ ᐊᑐᐊᒐᑦ ᐱᔾᔪᑎᒋᓪᓗᒋᑦ ᐅᓇᓂ ᑎᑎᕋᕐᓯᒪᔪᑦ:   

 

ᐃᓚᖓ 12: ᐊᕐᕌᒍᓄᑦ ᐊᒥᓱᓄᑦ ᐊᒡᒍᕐᑕᐅᖃᑦᑕᕆᐊᓖᑦ 

ᐃᓚᖓ 14: ᐊᒡᒍᐃᓂᖕᒧᑦ ᐊᑐᕆᐊᓖᑦ, ᐊᕐᕌᒍᑕᒫᕐᓯᐅᑏᑦ ᐅᓂᒃᑳᖏᑦ ᐊᒻᒪ ᑮᓇᐅᔭᓕᕆᓂᒃᑯᑦ  

    ᐃᓯᕐᐸᓪᓕᐊᔪᑦ ᐊᓂᕙᓪᓕᐊᔪᓪᓗ ᐊᔾᔨᒌᖏᓐᓂᖏᑕ ᐅᓂᒃᑳᖏᑦ. 

ᐅᐃᒍᖓ A, ᐃᓚᖓ 5: ᖃᓄᐃᓕᐅᕈᓯᒥᓂᕐᓂᑦ ᖃᐅᔨᓴᕈᑏᑦ 

ᐅᐃᒍᖓ B: ᐊᐅᓚᑦᓯᓂᖅ ᒐᕙᒪᑎᒍᑦ, ᓇᖕᒥᓂᓕᑦᑎᒍᑦ, ᐃᑲᔫᓯᐊᕈᑏᑦ ᐸᖅᑭᔨᐅᓂᖕᒧᓪᓗ  

    ᐸᕐᖕᓇᐅᑏᑦ ᑕᑕᑎᑐᐃᓐᓇᖃᑦᑕᕆᐊᓖᑦ 

ᐅᐃᒍᖓ C: ᐊᕐᕌᒍᑕᒫᕐᓯᐅᑏᑦ ᐅᓂᒃᑳᖏᑦ  

ᐅᐃᒍᖓ D: ᐊᒡᒍᕆᐊᓕᓐᓄᑦ ᐊᔪᕆᕐᓯᐅᔾᔨᒍᑏᑦ ᑕᑕᑎᑐᐃᓐᓇᖃᑦᑕᕆᐊᓖᑦ 

 

ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᑦ ᖁᔭᓕᓯᒪᕗᑦ ᓂᐅᕐᕈᑎᑦᓴᖃᕈᓐᓇᕐᓂᑦᑎᓂᑦ ᐃᒪᕐᖕᒥᐅᑕᕐᓂᐊᒐᕐᓂᑦ 

ᕿᑭᖅᑖᓗᖕᒥ ᐊᖑᓇᓱᑦᑐᓕᕆᔩᑦ ᑲᑎᒪᔨᖏᓐᓄᑦ ᐃᑲᔫᑎᓕᓪᓚᕆᐅᕙᒻᒪᑕ ᓄᓇᒥᓐᓄᑦ.  

ᖃᑦᓰᓐᓇᑯᓘᓂᖏᓐᓄᑦ ᐃᖅᑲᓇᐃᔭᕐᑎᕗᑦ ᐊᒥᓱᕐᔪᐊᓂᓪᓗ ᐱᔭᑦᓴᖃᐃᓐᓇᕐᑐᑎᖕ, ᐆᒪᔪᓕᕆᔩᑦ 

ᐃᒪᕐᒥᐅᑕᓕᕆᓂᖅ ᐃᓘᓐᓇᑦᓯᐊᖓᒍᑦ ᑲᒪᒋᔭᐅᔪᓐᓇᕐᓯᓚᐅᕐᓯᒪᓐᖏᒻᒪᓐ.  ᓂᕆᐅᑉᐳᒍᑦ ᐅᓇᓂ ᐅᓂᒃᑳᕗᑦ 

ᐱᒋᐊᕈᑎᑦᓯᐊᕙᐅᓂᐊᕆᐊᖏᑦ ᐱᖃᑕᐅᖃᑦᑕᓕᖁᓪᓗᑕ ᐃᒪᕐᖕᒥᐅᑕᓕᕆᓂᖅ ᖃᓄᖅᑑᕈᑕᐅᓕᕋᐃᑉᐸᑦ 

ᑲᑐᔾᔨᖃᑎᒌᓄᑦ ᐃᓚᒋᔭᐅᑦᓯᐊᕐᓗᑕ.       

 

ᖁᔭᓐᓇᒦᖕ,  

 

 

 

ᔭᐃᒥᓯ ᕿᓪᓚᖅ, ᐃᖅᓯᕙᐅᑕᖅ 

ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᑦ 

ᐆᒪᔪᓕᕆᔩᑦ ᐊᑐᓕᖁᒍᔭᖏᑦ ᐆᒪᔪᓕᕆᔨᕐᔪᐊᒃᑯᓄᑦ ᐱᔾᔪᑎᒋᓪᓗᒍ ᐊᒡᒍᐃᓂᖅ 

ᐃᒪᕐᖕᒥᐅᑕᕐᓂᐊᒐᕐᓂᑦ ᓂᐅᕐᕈᑎᑦᓴᒧᑦ. 

 

ᓄᓇᓖᑦ ᐊᖑᓇᓱᑦᑐᓕᕆᔨᖏᑦᑕ ᑲᑎᒪᔨᖏᑦ (ᐊᖑᓇᓱᑦᑐᓕᕆᔩᑦ) ᐱᕐᔪᐊᖑᒻᒪᑕ ᓄᓇᓕᓐᓄᑦ 

ᑐᖅᑲᕐᑕᕐᕕᐅᓪᓗᑎᖕ ᑲᑐᑦᔨᖃᑎᒌᓐᓂᒃᑯᑦ ᑭᒡᒐᕐᑐᐃᓂᐊᕐᖓᑕ ᐃᓚᒋᔭᐅᔪᓂᑦ ᐃᓄᓐᓂᑦ 

ᐆᒪᔪᓕᕆᓂᖕᒧᑦ ᐊᕙᑎᓕᕆᓂᕐᒥᓗ ᐊᑲᐃᓪᓕᐅᕈᑏᑦ ᖃᓄᖅᑑᕈᑕᐅᓕᕋᐃᑉᐸᑕ.  ᑕᐃᒪᓐᖓᑦ 

ᑲᑐᔾᔨᖃᑎᒌᖏᑦ ᐱᓐᖑᕐᑎᑕᐅᓚᐅᓯᐅᔾᔭᐅᓚᕐᓯᒪᒻᒪᑕ ᓄᓇᕗᑦ ᐱᓐᖑᕐᑎᑕᐅᒻᒪᓐ.  ᓄᓇᕗᒥᖕ 

ᓄᓇᑖᕈᑏᑦ ᐊᖏᕈᑎᖓ (ᐊᖏᕈᑏᑦ) ᓇᓗᓇᐃᕐᑐᐃᓯᒪᒐᓗᐊᕐᑎᓪᓗᒋᑦ ᑲᒪᒋᒋᐊᓕᖏᓐᓂᑦ 

ᐊᖑᓇᓱᑦᑐᓕᕆᔩᑦ, ᐱᔭᑦᓴᕐᑖᕆᕙᑦᑕᖏᑦ ᐱᕙᓪᓕᐊᑐᐃᓐᓇᕐᖓᑕ ᒪᑭᑉᐸᓪᓕᐊᓪᓗᑎᓪᓗ ᓱᓕ, 

ᐱᖃᓯᐅᑎᓪᓗᒍ, ᓄᓇᕗᒥ ᐃᒪᕐᖕᒥᐅᑕᓂᖕ ᓂᐅᕐᕈᑎᑦᓴᓕᐅᕐᑏᑦ ᐃᖃᓗᒐᓱᑦᑎᖏᓐᓄᑦ.  

ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᑦ (ᐆᒪᔪᓕᕆᔩᑦ) ᐊᑲᐅᔪᒧᑦ ᒪᑭᑉᐸᓪᓕᐊᒍᑕᐅᒍᓐᓇᕐᓂᖓᑕ, 

ᐆᒪᔪᓕᕆᔩᑦ ᐃᖅᑲᐃᑎᑦᓯᔪᒪᒋᕗᓐ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓂᑦ (ᐆᒪᔪᓕᕆᔨᕐᔪᐊᑦ) 

ᑕᐃᒫᖕ ᐊᖑᓇᓱᑦᑐᓕᕆᔩᑦ ᓄᓇᓕᓐᓂᖕ ᑭᒡᒐᕐᑐᐃᔨᐅᓪᓗᑎᒃ ᑲᑐᔾᔨᖃᑎᒌᖑᒻᒪᑕ ᑎᒥᖓᑕᓗ 

ᑎᓕᔭᐅᔾᔪᑎᒋᓯᒪᔭᖏᑦ ᐅᖁᒪᐃᑦᑑᑕᐅᓪᓗᑎᖕ ᐊᒻᒪ ᐃᖅᑲᓇᐃᔭᕐᑎᖏᑦ ᑲᑎᒪᔨᖏᓪᓗ 

ᐱᔭᑦᓴᓕᒻᒪᕆᐊᓘᕙᒻᒪᑕ ᐃᑲᔪᕐᑎᑦᓴᖃᑦᓯᐊᕋᑎᖕ ᑲᒪᒋᒋᐊᓕᖏᑦ ᐱᔭᑦᓴᖏᓪᓗ ᐃᓚᒋᔭᐅᕕᖏᓪᓗ 

ᐱᕈᕐᐸᓪᓕᐊᑐᐃᓐᓇᕐᑐᑎᖕ.  ᐆᒪᔪᓕᕆᔩᑦ ᑐᑭᓯᓯᒪᑦᓯᐊᕐᖓᑕ ᐱᒻᒪᕆᐊᓘᓂᖏᑕ ᐊᖑᓇᓱᑦᑐᓕᕆᔩᑦ 

ᑕᑎᒋᔭᐅᓂᖏᓐᓄᑦ ᓂᐱᒋᔭᐅᓂᒃᑯᑦ ᓄᓇᕗᒥ ᒐᕙᒪᑦ ᐊᐃᕙᐅᑎᒋᕙᑦᑕᖏᓂ ᐊᒻᒪ 

ᓂᐅᕐᕈᑎᑦᓴᓕᐅᕐᓂᒃᑯᑦ ᐃᓚᒋᔭᐅᓂᖏᑕ, ᐆᒪᔪᓕᕆᔩᑦ ᐃᑲᔪᕐᑐᐃᓪᓚᕆᒃᑭᕗᒍᑦ ᓂᐱᒋᔭᐅᓂᒃᑯᑦ 

ᐊᖑᓇᓱᑦᑐᓕᕆᔩᑦ ᐃᑲᔪᑦᓯᐊᕐᓂᐊᕈᑦᑎᒍ ᐊᓪᓚᕕᑎᒍᑦ, ᐊᐅᓚᓂᒃᑯᑦ ᐱᓕᒻᒪᑦᓴᐃᓂᕐᒧᓪᓗ 

ᐃᑲᔪᕐᑕᐅᑲᓐᓂᕆᐊᖃᕐᖓᑕ ᐱᖃᑕᐅᔪᓐᓇᖁᓪᓗᒋᑦ ᓄᑖᓐᖑᕐᐸᓪᓕᐊᖏᓐᓇᕐᑐᓂ ᐱᕕᑦᓴᓂᖕ.  

ᐃᑲᔪᕐᑎᑖᕐᑐᑦᓴᐅᕙᑦᑑᒐᓗᐊᑦ ᓇᓗᓇᐃᕐᑕᐅᓪᓚᑦᑖᕋᐃᒻᒪᑦ ᑭᓱᒧᑦ ᐊᑐᕐᓂᐊᕐᒪᖔᑕ 

ᐃᖅᑲᓇᐃᔭᕐᑎᖏᓄᑦ ᐊᖑᓇᓱᑦᑐᓕᕆᔩᑦ.  

 

ᖃᐅᔨᒪᒋᐊᕐᓗᒍ ᑕᒪᓐᓇ ᐋᖅᑭᑦᓯᒪᓂᖓ, ᒪᓕᑐᐃᓐᓇᕐᓗᒍᓗ ᐊᒡᒍᐃᓂᖕᒧᑦ ᐊᑐᐊᒐᐅᑉ ᑐᑭᖓ, 

ᓇᓗᓇᐃᕐᓯᓯᒪᓪᓚᑦᑖᕐᓂᖏᑦ ᑲᑐᔾᔨᖃᑎᒌᓐᓂᖕᒥᑦ ᐊᐅᓚᑦᑎᑎᐊᕐᑐᓂᓪᓗ ᒐᕙᒪᖃᕐᓂᖅ, 

ᐆᒪᔪᓕᕆᔩᑦ ᐊᑐᓕᖁᔨᕗᑦ ᐊᒡᒍᐃᓂᖕᒧᑦ ᐊᑐᐊᒐᖅ ᐊᓐᖑᑎᑕᐅᒋᐊᕐᑎᑕᐅᖁᓪᓗᒋᑦ ᒫᓐᓇᓂᓴᕐᓄᑦ 

ᓄᑖᓐᖑᕆᐊᕐᑕᐅᓗᑎᒃ, ᐱᓗᐊᕐᑐᖅ ᐊᕐᕌᒍᑕᒫᑦ ᐅᓂᒃᑳᓕᐅᕆᐊᖃᕐᐸᑦᑐᑦ ᑲᒪᒋᒋᐊᓕᖏᑦ, 

ᐱᖃᑕᐅᓪᓗᑎᒃ ᐊᖑᓇᓱᑦᑐᓕᕆᔩᑦ. ᒪᓕᓪᓗᒍ ᐊᑐᓕᖁᔭᐅᔪᑦ, ᐃᓚᖓ ᐊᑐᐊᒐᐅᑉ 

ᐋᖅᑭᒋᐊᕐᑕᐅᒐᔭᕐᑐᖅ ᐊᓐᖑᑎᒋᐊᕐᓗᑎᖕ ᒫᓐᓇᓂᓴᕐᓄᑦ, ᐃᓚᖓ ᐊᑐᐊᒐᖅ ᒫᓐᓇᓂᓴᐅᔾᔫᒥᓗᑎᖕ 

ᐋᖅᑭᒋᐊᕐᑕᐅᒋᐊᖃᕋᔭᕐᑐᖅ ᐱᖃᓯᐅᑎᓗᒋᑦ ᕿᒥᕐᕈᒍᑏᑦ ᖃᓄᐃᓕᖓᓕᕐᒪᖔᑕ 

ᐊᑐᓕᕐᑎᒋᐊᖃᕐᐸᑦᑕᖏᑦ ᐃᖅᑲᓇᐃᔮᖏᓐᓂ ᐊᖑᓇᓱᑦᑐᓕᕆᔩᑦ ᐊᖑᒻᒪᑎᖁᓪᓗᒋᑦ ᐅᓪᓗᒥᓂᓴᕐᓄᑦ 

ᒪᓕᒐᕐᑎᒍᑦ ᐊᑎᓕᔭᐅᓯᒪᓲᖑᓂᖏᑦ.  ᐆᒪᔪᓕᕆᔩᑦ ᐃᓱᒪᖃᕐᖓᑕ ᑕᐃᒫᖕ 

ᐊᑐᓕᖁᔨᔾᔪᑎᓕᐅᕆᐊᖃᓕᕐᖓᑕ ᐊᖑᓇᓱᑦᑐᓕᕆᔩᑦ ᑮᓇᐅᔭᓕᐅᕋᓱᑦᑎᐅᒐᑎᖕ ᑎᒥᐅᓂᖏᓐᓄᑦ 

ᐊᒻᒪ ᐅᓂᒃᑳᓕᐅᖃᑦᑕᕆᐊᖃᕐᑐᑎᖕ ᓇᓗᓇᐃᕐᑐᖅᓯᒪᔪᓂᖕ, ᒪᓕᑦᑐᒋᑦ ᓄᓇᕗᒥ ᓱᓴᐃᔭᑏᑦ 

ᐱᖁᔭᖓᑦ.     

 

ᐆᒪᔪᓕᕆᔩᑦ ᐊᑐᓕᖁᔨᒋᕗᓐ ᑕᐃᒫᖕ ᒫᓐᓇᓂᓴᕐᓄᑦ ᐊᓐᖑᑎᒋᐊᕐᓗᑎᒃ 

ᐅᓂᒃᑳᓕᐅᖃᑦᑕᕆᐊᖃᕐᓂᖏᓐᓂᑦ ᐊᖑᓇᓱᑦᑐᓕᕆᔩᑦ ᑎᒥᖏᑦ ᑐᑦᓯᕋᕐᕕᐅᒐᐃᒍᑎᒃ 

ᐱᑐᐃᓐᓇᐅᖏᑦᑐᓂᒃ ᑮᓇᐅᔭᓕᕆᓂᖕᒧᑦ ᐅᓂᒃᑳᓕᐅᕆᐊᓕᓐᓂᑦ.  ᐊᖑᓇᓱᑦᑐᓕᕆᔩᑦ 

ᓂᖏᕐᑖᐸᒻᒪᑕ ᑲᑐᔾᔨᖃᑎᒋᔭᐅᒧᑦ ᓂᐅᕐᕈᑎᑦᓴᓕᐅᕐᑎᓄᑦ ᐃᒪᕐᖕᒥᐅᑕᕐᓂᐊᒐᕐᓂᑦ 

ᑮᓇᐅᔭᓕᐅᕐᐸᑦᑐᓄᑦ, ᐊᖑᓇᓱᑦᑐᓕᕆᔩᑦ ᐅᓂᒃᑳᖃᖅᐸᖏᓂᖏᓐᓄᑦ ᐅᓂᒃᑳᕆᒋᐊᓕᒐᓗᐊᒥᓂᖕ 

ᑮᓇᐅᔭᕐᑖᒥᓂᖏᓐᓄᑦ ᐱᒃᑲᓐᓂᕋᔭᕐᑕᖏᓐᓂᑦ ᐱᓐᖏᓚᕿᕙᒻᒪᑕ ᐊᒻᒪ ᐊᕐᕌᒍᑕᒫᑦ 

ᐅᓂᒃᑳᕆᒋᐊᓕᖏᓐᓂᑦ.  ᑕᒪᓐᓇ ᑲᔪᖏᕐᓴᐃᓂᐅᓐᖏᒻᒪᓐ ᐊᖑᓇᓱᑦᑐᓕᕆᔩᑦ 

ᐃᓚᒋᔭᐅᔪᖁᑎᖏᓐᓄᑦ ᖃᓄᖅ ᑮᓇᐅᔭᑦ ᐅᑎᖃᑦᑕᕈᓐᓇᕐᒪᖔᑕ ᓄᓇᒥᓄᑦ ᒪᑭᑉᐸᓪᓕᐊᒍᑎᑦᓴᓄᑦ. 

ᑕᒪᓐᓇ ᐅᒡᒍᓇᕐᑐᖅ, ᐆᒪᔪᓕᕆᔩᑦ ᐅᑉᐱᕆᔭᖃᕐᖓᑕ ᑕᒪᓐᓇ ᐅᖃᐅᓯᐅᖃᑦᑕᓕᕈᓂ, 

ᐊᑐᖅᑕᐅᓯᒪᓕᕈᓂᓗ, ᐃᑲᔪᕐᓂᖃᕈᓐᓇᕐᖓᑦ ᑕᑯᓐᓇᓐᖑᐊᕋᑦᓴᐅᓕᕐᓗᓂ ᓯᕗᓂᑦᓴᕗᑦ ᓄᓇᕗᒥ 

ᓂᐅᕐᕈᑎᑦᓴᓕᐅᕐᑎᐅᖃᑕᐅᓂᐊᕈᑦᑕ ᐃᒪᕐᖕᒥᐅᑕᓂᑦ.  ᓇᐃᓈᕐᓗᒍ, ᐆᒪᔪᓕᕆᔩᑦ ᐅᑉᐱᕈᓱᒻᒥᒻᒪᑕ 

ᑖᓐᓇ ᐊᑐᐊᒐᖅ ᐅᖃᖅᓯᒪᒻᒪᑦ ᒪᓕᑦᓴᐃᓐᓇᖁᔨᓂᕐᒥᑦ ᐊᖑᓇᓱᑦᑐᓕᕆᔩᑦ ᓴᖅᑭᔮᕆᐊᖃᕐᒪᑕ 

ᒪᑭᒪᖃᑕᐅᔪᓐᓇᕐᓂᖕᒥᓂᖕ ᐃᒪᕐᖕᒥᐅᑕᓂᑦ ᓂᐅᕐᕈᑎᑦᓴᓕᐅᕐᑎᐅᖃᑕᐅᓂᖕᒧᑦ.  ᑕᐃᒫᖕ 

ᐊᑐᖃᑦᑕᓕᕐᐸᑕ ᑎᑎᖅᑲᑎᒍᑦ ᐃᓕᑕᕆᔭᐅᔪᓐᓇᕐᑐᓂᑦ ᑲᔪᓐᖏᒃᑲᓐᓂᕈᑕᐅᔪᓐᓇᕐᖓᑦ 

ᐊᖑᓇᓱᑦᑐᓕᕆᔩᑦ ᐊᔾᔨᒌᖏᑦᑐᓂᑦ ᑲᒪᒋᒋᐊᓕᒻᒥᓐᓂᖕ ᖃᐅᔨᖃᑦᑕᓕᕈᑎᖕ ᐃᒪᕐᖕᒥᐅᑕᓕᕆᓂᖕᒧᑦ 

ᑐᕌᖓᔪᓂᑦ, ᐊᑐᕐᓗᒍ ᑭᓯᐊᓂᐅᓂᐊᕐᖓᑦ ᐊᔾᔨᒌᖏᑦᑐᓂᑦ ᐃᓄᐃᑦ ᐃᖅᑲᓇᐃᔮᕐᑖᕈᓐᓇᕐᓯᖁᓗᒋᑦ 

ᐃᒪᕐᖕᒥᐅᑕᓕᕆᓂᖕᒥ.      

 

ᐃᒪᕐᖕᒥᐅᑕᕐᓂᐊᒐᕐᓂᑦ ᓂᖏᕐᑖᖑᕙᑦᑐᑦ ᐊᖏᔪᑲᓪᓛᓗᖕᒥᑦ ᑮᓇᐅᔭᓕᐅᕈᑕᐅᕙᒻᒪᓐ 

ᐊᖑᓇᓱᑦᑐᓕᕆᔨᒃᑯᑦ ᑎᒥᖏᓐᓄᑦ, ᐊᒡᒍᐃᓂᖕᒧᑦ ᐊᑐᐊᒐᖅ ᒪᓕᒋᐊᖃᕐᒥᒻᒪᑕ ᐱᑐᐃᓐᓇᐅᖏᑦᑐᓂᑦ 

ᑭᐅᔭᕆᐊᖃᕐᓂᖏᓐᓄᑦ ᒪᓕᒐᕐᑎᒍᑦ ᐊᖑᓇᓱᑦᑐᓕᕆᔩᑦ ᒪᓕᒋᐊᓕᖏᓐᓂᑦ, ᐱᖃᓯᐅᑎᓗᒋᑦ 

ᑕᐃᒪᐃᑦᑕᕆᐊᖃᕐᓂᖏᓐᓄᑦ ᐊᖑᓇᓱᑦᑐᓕᕆᔨᒃᑯᓐᓄᑦ ᐃᓚᒋᔭᐅᔪᓕᒫᑦ ᐊᖏᖃᑦᑕᕆᐊᖃᕐᓂᖏᑦ 

ᓄᓇᓖᑦ ᐊᖑᓇᓱᑦᑐᓕᕆᔨᖏᑕ ᑲᑎᒪᔨᖏᑕ ᐊᐅᓚᔾᔪᑎᓕᒫᖏᓄᑦ ᑮᓇᐅᔭᕐᑎᒍᑦ 

ᐅᓂᒃᑳᓕᐅᖃᑦᑕᕆᐊᖃᕐᓂᖅ ᐊᒻᒪ ᐊᑐᕈᒫᕐᓂᐊᕐᑐᓂᑦ ᐋᖅᑭᑦᓱᐃᓯᒪᕙᒌᕆᐊᖃᕐᓂᖅ 

ᖃᑦᓯᑐᕐᓂᐊᕐᒪᖔᑕ.  ᐊᑐᐊᒐᖃᕐᓂᖅ ᓇᓗᓇᐃᕐᓯᒪᓪᓚᑦᑖᖏᑉᐸᑕ ᓄᓇᓖᑦ ᐊᖑᓇᓱᑦᑐᓕᕆᔨᖏᑕ 

ᑲᑎᒪᔨᖏᑕ ᐊᕐᕌᒍᑕᒫᑦ ᐅᓂᒃᑳᓕᐅᖃᑦᑕᕆᐊᖃᕐᓂᖏᑦ ᐊᑦᓱᕈᕐᓇᕐᓂᖓᓄᑦ ᐊᐳᕈᑕᐅᕙᒻᒪᑦ 

ᐅᑉᐱᕐᓇᕋᓗᐊᕐᑎᓪᓗᒋᑦ ᓄᓇᓖᑦ ᐊᖑᓇᓱᑦᑐᓕᕆᔨᖏᑦ ᐊᕐᕌᒍᑕᒫᑦ ᐅᓂᒃᑳᓕᐅᖃᑦᑕᕆᐊᖃᕐᓂᖏᑦ 

ᑎᒥᐅᓪᓗᑎᒃ.  ᓇᓗᓇᕐᖓᑦ ᖃᓄᐃᒻᒪᓐ ᐊᑐᐊᒐᑦ ᓇᓗᓇᐃᕐᓯᓯᒪᓪᓚᑦᑖᕐᑐᑦ ᐊᖏᕐᓯᒪᓂᒃᑯᑦ 

ᐱᓂᐊᕐᓂᕐᒥᒍᑦ ᑲᑐᔾᔨᖃᑎᖃᕐᓂᐊᕐᓯᒪᓪᓗᑎᒃ ᓄᓇᓕᓐᓂ ᐊᖑᓇᓱᑦᑐᓕᕆᔩᑦ ᑲᑎᒪᔨᖏᓂᑦ 

ᐊᑦᑕᓇᕐᔭᐃᕈᑎᑦᓴᓂᑦ ᐋᖅᑭᑦᓱᐃᓯᒪᖃᑎᖃᔾᔭᖏᓚᑦ ᑕᐃᒫᖕ ᐊᖑᓇᓱᑦᑐᓕᕆᔩᑦ 

ᐊᑭᓕᑦᓴᖃᓐᖏᓪᓗᑎᒃ ᒪᓕᒐᕐᑎᒍᑦ ᐊᑎᓕᕕᒻᒥ ᐊᑎᓕᐅᕐᑕᐅᓯᒪᒋᐊᖃᕐᑎᓪᓗᒋᑦ.     

 

ᐃᒪᕐᖕᒥᐅᑕᓕᕆᓂᖕᒧᑦ ᑐᑦᓯᕋᕐᓂᐅᕙᑦᑑᑉ ᐊᐅᓚᓂᖓ ᐊᒻᒪ ᐅᓂᒃᑳᓕᐅᕈᓯᐅᕙᑦᑐᑦ 

ᐊᖑᓇᓱᑦᑐᓕᕆᔩᑦ ᑲᑎᒪᔨᖏᓐᓄᑦ ᐃᓱᓕᑦᑕᕐᕕᖏᑦ ᒪᓕᑦᑎᒌᓐᖏᒻᒪᑕ ᒫᓐᓇ ᐋᖅᑭᑦᓱᕐᓯᒪᓂᖏᑦ, 

ᐊᑐᐊᒐᓕᐅᕈᓐᓇᕐᖓᑕ ᐊᑐᐊᖅᑕᐅᔪᓐᓇᕐᑐᓂᑦ ᐊᖑᓇᓱᑦᑐᓕᕆᔩᑦ ᐊᖑᒻᒪᑎᖁᓪᓗᒋᑦ 

ᐅᓂᒃᑳᓕᐅᕆᐊᖃᕐᓂᖏᓐᓄᑦ.  ᐆᑦᑑᑎᒋᓪᓗᒋᑦ ᐊᕐᕌᒍᑦ ᑕᓪᓕᒪᑦ ᓯᕗᓪᓕᕐᐹᑦ ᐊᑐᓕᕐᑎᓪᓗᒍ 

ᐊᑐᐊᒐᑖᖅᑲᐅᑦ ᓈᓴᐅᑎᑎᒍᑦ ᓈᓴᐃᖃᑦᑕᕈᓐᓇᕐᓯᒐᔭᕋᑦᑕ ᓇᓗᓇᐃᕐᑐᕐᓗᒋᑦ ᓇᐅᒃᑯᑦ 

ᐋᖅᑭᒋᐊᕐᕕᖃᕐᒪᖔᑕ ᐊᕐᕌᓂᓂᓴᑦ ᐊᑐᖅᑐᒥᓃᑦ ᒪᓕᑦᑐᒋᑦ.  ᑕᐃᒫᖕ ᒪᓕᒐᓕᐅᕈᔾᔭᐅᒍᑎᖕ, ᐊᒻᒪ 

ᓴᖑᕙᓪᓕᐊᒍᑎᑦᓴᓂᑦ ᐃᓱᒪᕐᓴᖅᓯᐅᕐᑎᑕᐅᓕᕈᑎᖕ ᒪᓕᑦᓴᖃᓯᐅᑎᒐᔭᕐᑐᑦ ᐊᑐᓂ ᐊᖑᓇᓱᑦᑐᓕᕆᔩᑦ 

ᑲᑎᔾᔨᖃᑎᖏᓪᓗ, ᐆᒪᔪᓕᕆᔩᑦ ᐅᑉᐱᕈᓱᒻᒪᑕ ᐊᖑᓇᓱᑦᑐᓕᕆᔩᑦ ᐱᕙᓪᓕᐊᔪᓐᓇᕆᐊᖏᑦ 

ᑲᑐᔾᔨᖃᑎᒌᖏᑦ ᐃᓕᖅᑯᓯᑖᕐᓗᑎᖕ ᐱᖃᓯᐅᔾᔨᓯᒪᔪᓂᖕ ᐅᓪᓗᕐᓯᐅᑎᒃᑯᑦ ᐃᓱᓕᑦᑕᕐᕕᓕᓐᓂᑦ 

ᐅᓂᒃᑳᖃᑦᑕᕆᐊᖃᕐᓂᖏᓐᓄᑦ ᒫᓐᓇᓂᓴᐅᔾᔫᒥᔪᓂᑦ ᐱᖃᓯᐅᔾᔨᓯᒪᖃᑦᑕᖁᓪᓗᒋᑦ 

ᐃᒪᕐᖕᒥᐅᑕᓕᕆᓂᖕᒧᑦ ᑐᑦᓯᕋᓕᕋᐃᑉᐸᑕ.         

ᖃᐅᔨᒃᑲᐅᑎᓂᖅ: 

 

ᐅᖃᐅᓯᖃᕐᕕᒋᓚᐅᖏᓂᑦᑎᓂ ᐊᔾᔨᒌᖏᑦᑐᑦ ᐊᑐᐊᒐᐅᑉ ᐃᓚᖓᓃᑦᑐᑦ, ᐆᒪᔪᓕᕆᔩᑦ 

ᓇᓗᓇᐃᕐᓯᑲᐃᓐᓇᓂᐊᕐᖓᑕ ᑭᓱᓕᕆᔨᐅᒻᒪᖔᕐᒥ, ᓇᓗᓇᐃᕆᐊᓪᓚᓪᓗᒍ ᐃᓚᒋᔭᐅᓂᕗᑦ ᓄᓇᓖᑦ 

ᐊᖑᓇᓱᑦᑐᓕᕆᔨᖏᑦᑕ ᑲᑎᒪᔨᖏᓄᑦ (ᐊᖑᓇᓱᑦᑐᓕᕆᔩᑦ) ᕿᑭᖅᑖᓗᖕᒥ, ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᐊᒻᒪ ᓄᓇᕗᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ. ᐆᒪᔪᓕᕆᔩᑦ ᐅᑉᐱᕈᓱᒻᒪᑕ 

ᓇᓗᓇᐃᒃᑲᓐᓂᕈᑎᒍ ᖃᓄᖅ ᐃᓚᒌᒻᒪᖔᑦᑕ ᑲᑐᔾᔨᖃᑎᒌᓐᓂᒃᑯᑦ ᑐᑭᓯᔭᐅᔪᓐᓇᕋᔭᕐᑐᑦ ᐆᒪᔪᓕᕆᔩᑦ 

ᐊᑐᓕᖁᔨᔾᔪᑎᖏᑦ ᐊᒡᒍᐃᓂᖕᒧᑦ ᐊᑐᐊᒐᕐᓄᑦ.  

 

ᕿᑭᖅᑖᓗᖕᒥ ᐆᒪᔪᓕᕆᔩᑦ ᑲᑎᒪᔨᖏᑦ: 

 

ᐆᒪᔪᓕᕆᔩᑦ ᑲᑐᔾᔨᖃᑎᒌᖏᑦ ᑎᓕᔭᐅᓯᒪᒻᒪᑕ ᐱᓐᖑᕐᑎᑕᐅᓪᓗᑎᒃ ᐃᓚᖓ 5.7.4 ᐊᑐᖅᑐᒍ 

ᓄᓇᕗᒥᖕ ᓄᓇᑖᕈᑏᑦ ᐊᖏᕈᑎᖓᓂ.  ᓇᓗᓇᐃᕐᓯᒪᒻᒪᑕ ᐃᓚᖓi 5.7.5, ᑲᑎᒪᔨᖃᕆᐊᖃᕐᖓᑕ 

ᑭᒡᒐᕐᑐᐃᔨᓂᑦ ᐊᒡᒍᑐᖅᓯᒪᔪᓃᓐᖔᕐᑐᓂᑦ, ᐃᑦᓯᕙᐅᑕᖏᑦ ᖁᓕᑦ ᐱᖓᓱᓪᓗ (13) ᓄᓇᓖᑦ 

ᐊᖑᓇᓱᑦᑐᓕᕆᔩᑦ ᑲᑎᒪᔨᖏᓐᓃᓐᖔᕐᑐᑦ ᕿᑭᖅᑖᓗᖕᒥᑦ, ᐃᒻᒥᒃᑯᓪᓗ ᓂᕈᐊᕐᑕᐅᓯᒪᓗᓂ 

ᐆᒪᔪᓕᕆᔩᑦ ᐃᑦᓯᕙᐅᑕᖓᑦ.  

 

ᑲᒪᒋᒋᐊᓕᖏᑦ ᐆᒪᔪᓕᕆᔩᑦ ᐱᔭᑦᑕᖏᑦ ᓇᓗᓇᐃᔭᕐᑕᐅᓯᒪᓪᓗᑎᖕ ᐃᓚᖓᓂ 5.7.6 (a) – (d) 

ᐊᖏᕈᑏᑦ ᐃᓗᐊᓂ, ᓇᓗᓇᐃᕐᑐᐃᓯᒪᓪᓚᑦᑖᕐᖓᑕ ᐆᒪᔪᓕᕆᓂᖕᒥ ᐱᔭᑦᓴᖏᓐᓂᑦ ᐱᔾᔪᑎᒋᓪᓗᒋᑦ 

ᐊᒡᒍᕐᓯᒪᔪᓄᑦ ᐊᕕᑦᑐᑕᐅᒋᐊᖃᕐᐸᑦᑐᑦ ᐱᖁᔭᖏᓪᓗ ᑖᒃᑯᐊ ᐊᒡᒍᕆᐊᓖᑦ.     

 

ᐆᒪᔪᓕᕆᔩᑦ ᐃᓚᒋᔭᐅᓂᖏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪ ᓄᓇᕗᒥ ᐆᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ:    

 

ᐃᓚᒃᑲᓐᓂᐊᒍᑦ ᐆᒪᔪᓕᕆᔩᑦ ᐱᔭᑦᓴᖏᑕ ᓇᓗᓇᐃᕐᑕᐅᓯᒪᔪᑦ ᐃᓚᖓᓂ 5.7.13 ᐊᖏᕈᑏᑦ: 

ᓈᒻᒪᑦᑐᓂᑦ ᐊᐅᓚᔾᔪᑎᑦᓴᖏᓐᓄᑦ ᐊᖑᓇᓱᑦᑐᓕᕆᔩᑦ ᐊᒻᒪ ᐆᒪᔪᓕᕆᔩᑦ 

ᐊᑐᐃᓐᓇᖃᕐᑎᑕᐅᓂᐊᕐᐳᑦ ᐆᒪᔪᓕᕆᔨᕐᔪᐊᑯᓐᓄᑦ. 

 

ᑕᕝᕙᓂ ᐃᓚᖓᓂ ᐅᖃᕐᓯᒪᒻᒪᑦ ᐆᒪᔪᓕᕆᔩᑦ ᐊᓪᓚᕝᕕᑎᒍᑦ ᑮᓇᐅᔭᓕᕆᓂᖕᒥᓪᓗ 

ᐊᐅᓚᑦᓯᔨᓪᓗᐊᑕᐅᒻᒪᑕ ᐱᔭᑦᓴᖏᑎᒍᑦ.  ᑲᓇᑕᐅᑉ ᒐᕙᒪᒃᑯᖏᑦ, ᐊᖅᑯᑕᐅᓪᓗᑎᒃ 

ᐃᓄᓕᕆᔨᑐᖃᒃᑯᑦ ᐱᓕᕆᕝᕕᖓᑦ, ᐊᑐᐃᓐᓇᐅᑎᑦᓯᒋᐊᓖᑦ ᐊᖑᓇᓱᑦᑐᓕᕆᔨᓕᒫᓄᑦ ᐊᒻᒪ 

ᐆᒪᔪᓕᕆᔨᓕᒫᓄᑦ ᐊᐅᓚᔾᔪᑎᑦᓴᓄᑦ ᑮᓇᐅᔭᕐᑖᖑᔪᑦᓴᓂᑦ.  ᑖᒃᑯᐊ ᑮᓇᐅᔭᕐᑖᖑᔪᑦᓴᑦ 

ᐋᖅᑭᑦᓱᕐᑕᐅᕙᑉᐳᑦ ᐊᖅᑯᓵᕆᐊᖃᕐᑐᑎᓪᓗ ᐆᒪᔪᓕᕆᔨᕐᔪᐊᒃᑯᑎᒍᑦ. ᐆᒪᔪᓕᕆᔨᕐᔪᐊᑦ 

ᑐᑭᒧᐊᕐᑎᑦᓯᔨᐅᑦᑕᓕᖅᑯᑦ ᐋᖅᑭᑦᓱᐃᔨᐅᓪᓗᑎᓪᓗ ᑲᑎᖅᓱᕆᐊᓕᓐᓂᑦ ᑮᓇᐅᔭᕐᑐᕈᑎᒥᓃᑦ 

ᐅᓂᒃᑳᕆᒋᐊᖃᕐᑐᓂᒋᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ.  ᑐᑭᑖᖅᑐᖅ ᑕᐃᒫᖕ ᐆᒪᔪᓕᕆᔩᑦ 

ᑲᒪᒋᔭᖃᕐᖓᑕ ᑮᓇᐅᔭᓕᕆᔾᔪᑎᒥᓂᕐᓂᑦ ᐅᓂᒃᑳᓕᐅᕈᔾᔨᓂᖕᒥᑦ ᐃᓱᓕᕝᕕᖓᓂ ᐆᒪᔪᓕᕆᔩᑦ ᐊᒻᒪ 

ᐊᖑᓇᓱᑦᑐᓕᕆᔩᑦ ᕿᑭᖅᑖᓗᖕᒥ.  ᑐᑭᒧᐊᕐᑎᑦᓯᔨᐅᓂᖅ ᑮᓇᐅᔭᓕᕆᔾᔪᑎᒥᓃᑦ ᐅᓂᒃᑳᖏᓐᓂᑦ 

ᖁᓕᓄᑦ ᑎᓴᒪᓄᓪᓗ ᑎᒥᐅᔪᓄᑦ ᐊᑐᖅᑕᒥᓂᕐᓂᑦ ᐊᑦᓱᐊᓗᖕ ᐱᔭᕆᐊᑐᒻᒪᑦ ᐱᔭᑦᓴᖃᕐᓇᕐᓂᖓᓄᑦ 

ᐃᑲᔪᕐᑕᐅᖏᓐᓇᕆᐊᖃᕐᑐᑎᓪᓗ, ᑐᕌᒐᕐᓴᖃᕐᑎᑕᐅᖏᓐᓇᕐᓗᑎᒃ ᐊᒻᒪ ᖃᐅᔨᒪᓇᓱᐊᖏᓐᓇᕆᐊᓖᑦ.  

ᑕᐃᒫᒃ ᑭᓯᐊᓂᐅᒋᓪᓗᓂ ᐊᕐᕌᒍᑕᒫᑦ ᐊᐅᓚᔾᔪᑎᑦᓴᖏᓐᓂᑦ ᐊᑐᐃᓐᓇᖃᐃᓐᓇᖁᓪᓗᒋᑦ.      

ᑕᐃᒪᓐᖓᑦ 2013ᒥᓂᖕ, ᐃᓘᓐᓇᑎᑦ ᐆᒪᔪᓕᕆᔩᑦ ᐊᒻᒪ ᐊᖑᓇᓱᑦᑐᓕᕆᔩᑦ ᓄᓇᕗᒥ 

ᐱᓐᖑᕐᑎᑦᓯᕙᓪᓕᐊᓕᓚᐅᕐᓯᒪᔪᑦ ᐊᑕᐅᑦᓯᒥ ᑮᓇᐅᔭᓕᕆᕝᕕᑦᓴᒥᑦ.  ᐱᒋᐊᖁᔭᐅᓚᐅᕐᓯᒪᓪᓗᓂ 

ᐆᒪᔪᓕᕆᔨᕐᔪᐊᒃᑯᓄᑦ, ᐋᖅᑭᑦᓱᐃᕙᓪᓕᐊᓂᖏᓐᓄᑦ ᓇᐅᒃᑯᑦ ᐋᖅᑭᒋᐊᕐᓂᐊᕐᒪᖔᑕ ᐊᒻᒪ 

ᑐᓂᓯᓯᒪᕕᒋᒋᐊᓕᖏᓐᓂ ᑮᓇᐅᔭᑦ ᐊᐅᓚᓂᖏᑦᑕ ᐅᓂᒃᑳᖏᓐᓂᑦ ᑐᓂᓯᓯᒪᖃᑦᑕᖁᓪᓗᒋᑦ 

ᒪᓕᑦᑎᒌᑦᓯᐊᕐᔫᒥᔪᓂᓪᓗ ᑮᓇᐅᔭᓕᕆᔾᔪᓯᖃᖁᓪᓗᒋᑦ ᓄᓇᕗᓕᒫᒥ.  ᑖᓐᓇ ᑎᓕᔭᐅᔾᔪᑎᖓᑦ 

ᐱᒋᐊᕐᑎᑕᐅᓚᐅᕋᓗᐊᕐᑎᓪᓗᒍ ᐆᒪᔪᓕᕆᔨᕐᔪᐊᑯᓄᑦ, ᐊᑐᓕᕐᑎᑕᐅᓂᖓ ᐱᓕᒻᒪᑦᓴᐃᓂᕐᓗ 

ᑮᓇᐅᔭᓕᕆᔾᔪᓯᓂᑦ ᐃᒻᒥᒃᑯᑦ ᑲᒪᒋᔭᐅᒋᐊᖃᓕᕐᑐᓂ ᐊᒡᒍᑐᖅᓯᒪᔪᑦ ᐆᒪᔪᓕᕆᔨᖏᑦᑕ 

ᑲᑎᒪᔨᖏᓐᓄᑦ, ᐸᐃᑉᐹᓕᕆᓂᒃᑯᑦ ᓈᓴᐅᓯᕆᔾᔪᓰᑦ ᐊᐅᓚᑕᐅᓪᓗᑎᖕ ᓄᓇᕗᒥ ᐃᓄᐃᓐ 

ᐆᒪᔪᓕᕆᔨᖏᑦᑕ ᑎᑎᕋᕐᕕᖓᓄᑦ (ᐃᓄᐃᓐ ᐆᒪᔪᓕᕆᔨᖏᑦ). 

 

ᐊᖏᔪᐋᓗᖕᒥᑦ ᐱᔭᑦᓴᖃᐃᓐᓇᕐᑐᑦ ᐆᒪᔪᓕᕆᔩᑦ ᐊᒻᒪ ᐱᕙᓪᓕᐊᔭᕆᐊᓕᓐᓂᑦ ᐊᑐᓕᕐᑎᑦᓯᓂᒃᑯᑦ 

ᑮᓇᐅᔭᓕᕆᔾᔪᓯᐅᓂᐊᕐᑐᓂᖕ ᕿᑭᖅᑖᓗᓕᒫᒧᑦ.  ᐃᖅᑲᓇᐃᔭᕐᑎᑖᒻᒪᕆᑦᑐᑎᒃ ᓄᑖᓂᑦ 

ᐃᓂᑦᓴᓕᐅᕐᑐᑎᒃ, ᑐᓴᐅᑏᑦ ᓄᓇᓕᓐᓂᓗ ᐊᖑᓇᓱᑦᑐᓕᕆᔩᑦ ᐅᐸᑦᑕᐅᑲᑕᑉᐸᑦᑐᑎᒃ ᐊᐅᓚᓂᖏᑦ 

ᕿᒥᕐᕈᔭᐅᔭᕐᑐᐸᑦᑐᑎᖕ, ᐱᓕᒻᒪᑦᓴᕐᑕᐅᓪᓗᑎᒃ ᑲᑎᒪᔩᑦ ᐊᖏᔪᖅᑲᐅᑏᓪᓗ ᐃᓂᖏᑦ 

ᐊᐅᓚᑦᓯᖃᑕᐅᕙᑦᑐᑦ ᐊᒻᒪ ᐋᖅᑭᑦᓱᐃᒍᔾᔭᐅᓪᓗᑎᒃ ᑮᓇᐅᔭᓕᕆᓂᐅᑉ ᐋᖅᑭᑦᓱᕐᓯᒪᓂᖏᓐᓂᑦ 

ᐅᓂᒃᑳᓕᐅᕆᐊᓖᑦ ᐱᔭᕇᔭᕐᓯᒪᖃᑦᑕᓂᐊᕐᖓᑕ.  ᑖᒃᑯᐊ ᐋᖅᑭᑦᓱᕐᑕᐅᓕᕐᑎᓪᓗᒋᑦ ᐆᒪᔪᓕᕆᔩᑦ 

ᐊᓪᓚᕝᕕᖓᓄᑦ ᐃᓕᓐᓂᐊᕈᑕᐅᓯᒪᒻᒪᑕ ᐋᖅᑭᒋᐊᕐᑕᐅᕙᓪᓕᐊᖏᓐᓇᕐᑐᑎᓪᓗ ᐊᐅᓚᓂᖏᑦᑕ 

ᐃᓕᖅᑯᓯᖓ.     

 

ᐱᓗᐊᕐᑐᒥᖕ, ᓄᓇᓕᓐᓄᑦ ᓂᐅᕐᕈᖃᑦᑕᕐᓂᒃᑯᑦ ᕿᒥᕐᕈᔭᕐᑐᖅᑐᑎᒃ ᐊᖑᓇᓱᑦᑐᓕᕆᔩᑦ 

ᐊᐅᓚᓂᖏᓐᓂᑦ ᑕᐃᒫᖕ ᐆᒪᔪᓕᕆᔩᑦ ᐃᖅᑲᓇᐃᔭᕐᑎᖏᑦ ᑐᑭᓯᓯᒪᓕᕐᑐᑦ ᓇᐅᒃᑯᑦ 

ᐃᑲᔪᕐᑎᖃᕆᐊᖃᕐᒪᖔᑕ ᐊᖑᓇᓱᑦᑐᓕᕆᔩᑦ ᐱᑐᐃᓐᓇᐅᖏᑦᑐᑦ ᓄᓇᕗᒥ ᐃᒪᕐᖕᒥᐅᑕᓕᕆᓂᖕᒥ 

ᓂᐅᕐᕈᑎᑦᓴᓕᐅᕐᓂᖅ ᐱᔾᔪᑎᒋᓪᓗᒍ.  ᐆᒪᔪᓕᕆᔩᑦ ᐅᑉᐱᕈᓱᒻᒪᑕ ᐊᐅᓚᓂᐅᔪᓄᑦ ᐃᑲᔫᑎᑦᓴᑦ 

ᐊᒡᒍᐃᓂᖕᒧᑦ ᐊᑐᐊᒐᖅ ᑐᓐᖓᕕᑦᓴᖏᓐᓄᑦ ᐃᑲᔪᕐᓂᖃᕈᓐᓇᕐᖓᑕ ᐊᖑᓇᓱᑦᑐᓕᕆᔩᑦ ᑎᒥᖓᑕ 

ᐱᕈᕐᐸᓪᓕᐊᓂᖓᓄᑦ, ᑕᒪᒃᑮᓂ ᑲᑐᔾᔨᖃᑎᒌᖏᑕ ᐊᓪᓚᕝᕕᖓᓂ ᑲᑎᒪᔨᖏᓂᓗ, 

ᐱᐊᓚᓂᕐᓴᐅᓗᑎᒃ ᐱᖃᑕᐅᔪᓐᓇᕐᓯᓂᐊᕐᖓᑕ ᓂᐅᕐᕈᑎᑦᓴᓕᐅᖃᑕᐅᕙᓪᓗᑎᒃ ᐃᒪᕐᖕᒥᐅᑕᓂᑦ.   

 

ᐊᖑᓇᓱᑦᑐᓕᕆᔩᑦ ᐊᒻᒪ ᓄᓇᕗᒥ ᒪᓕᒐᓕᕆᔨᒃᑯᓄᑦ ᐊᑎᓕᐅᕐᓂᖅ:    

 

ᐊᖑᓇᓱᑦᑐᓕᕆᔩᑦ ᑮᓇᐅᔭᓕᐅᕋᓱᑐᐃᓐᓇᕋᑎᖕ ᑲᑐᔾᔨᖃᑎᒌᖑᒻᒪᑕ, ᒪᓕᒐᕐᑎᒍᑦ 

ᐱᓐᖑᕐᑎᑕᐅᓯᒪᓂᖏᑦ ᓇᓗᓇᐃᕐᑕᐅᓯᒪᓪᓗᑎᒃ ᓄᓇᕗᒥ ᒪᓕᒐᓕᕆᔨᒃᑯᑎᒍᑦ ᐊᑎᓕᕕᒃᑯᑦ 

ᓇᖕᒥᓂᕆᔭᐅᔪᓂᑦ.  ᐊᖑᓇᓱᑦᑐᓕᕆᔩᑦ ᑲᒪᒋᔭᖃᕐᑐᑎᒃ ᐊᑎᓕᔭᐅᓯᒪᐃᓐᓇᕆᐊᖃᕐᓂᖏᑕ 

ᒪᓕᒐᕐᑎᒍᑦ ᐊᐅᓚᔾᔪᑎᖏᓐᓄᑦ ᑮᓇᐅᔭᕐᑖᕈᓐᓇᖁᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓂᑦ.     

 

ᐊᖑᓇᓱᑦᑐᓕᕆᔩᑦ ᑮᓇᐅᔭᓕᐅᕋᓱᑐᐃᓐᓇᕋᑎᖕ ᑎᒥᐅᒐᓗᐊᕐᑎᓪᓗᒋᑦ, ᓇᖕᒥᓂᖅ 

ᑮᓇᐅᔭᓕᐅᕈᓐᓇᕐᑐᓂᑦ ᐊᑖᓃᑦᑐᖃᕐᒥᒻᒪᑕ.  ᖁᓕᐅᓐᖏᓱᖓᕐᑐᑦ (9) ᐊᒻᒪ ᖁᓕᑦ ᐱᖓᓱᓪᓗ (13) 

ᐊᖑᓇᓱᑦᑐᓕᕆᔩᑦ ᐱᖃᑕᐅᕙᒻᒪᑕ ᓂᐅᕐᕈᑎᑦᓴᓕᐅᕐᑎᓄᑦ ᐃᒪᕐᖕᒥᐅᑕᓂᑦ ᐊᑕᐅᓯᕐᓄᑦ 

ᒪᕐᕉᓄᓪᓘᓐᓃᑦ ᐅᒥᐊᕐᔪᐊᓕᓐᓄᑦ ᑲᒻᐸᓂᑕᖃᕐᑐᓂ ᓄᓇᕗᒥ, ᐊᒥᓱᑦ ᕿᑭᖅᑖᖕᓗᒥ 

ᐊᖑᓇᓱᑦᑐᓕᕆᔩᑦ ᓴᓂᕌᒍᑦ ᓇᖕᒥᓂᖃᐅᕐᖓᑕ ᑮᓇᐅᔭᓕᐅᕋᓱᑦᑎᒥᓐᓂᖕ.    

 

ᐆᒪᔪᓕᕆᔩᑦ ᐱᖃᑕᐅᓪᓚᑦᑖᖏᑦᑑᒐᓗᐊᑦ ᓇᖕᒥᓂᖃᕐᑎᖏᑕ ᐊᖑᓇᓱᑦᑐᓕᕆᔩᑦ ᑎᒥᖏᓐᓄᑦ.  

ᐆᒪᔪᓕᕆᔩᑦ ᐱᓕᕆᐊᑦᓴᑐᐊᕆᒻᒪᒋᑦ ᐊᖑᓇᓱᑦᑐᓕᕆᔩᑦ ᑲᑐᔾᔨᖃᑎᒌᖏᓂᑦ ᐃᑲᔪᕐᑎᐅᐅᓪᓗᑎᒃ 

ᐊᒻᒪ ᐃᓕᑕᕆᔭᐅᒋᐊᖃᕐᓂᖏᑕ ᒪᓕᒐᕐᑎᒍᑦ ᐊᑎᓕᕕᒻᒧᑦ.  ᒪᓕᒐᕐᑎᒍᑦ ᐊᑎᓕᕕᒻᒥ ᒪᓕᒐᑦ, 

ᐅᖃᕐᓯᒪᒻᒪᑕ ᑮᓇᐅᔭᓕᐅᕋᓱᑐᐃᓐᓇᕋᑎᖕ ᑎᒥᖓᑦ, ᐊᖑᓇᓱᑦᑐᓕᕆᔩᑦ ᑮᓇᐅᔭᕐᑖᓕᒫᑦᓯᐊᖏᓐᓂᑦ 

ᐅᓂᒃᑳᖃᖃᑦᑕᕆᐊᖃᕐᖓᑕ ᑐᓐᓂᖁᓯᐊᒥᓂᖏᓐᓂᑦ, ᐱᖃᓯᐅᔾᔭᐅᓗᑎᒃ ᑮᓇᐅᔭᕐᑖᕆᕙᓪᓕᐊᔭᖏᑦ  

ᓇᖕᒥᓂᖁᑎᖏᑕ ᑮᓇᐅᔭᓕᐅᕋᓱᑦᑎᖏᑕ (ᓲᕐᓗ ᐃᒪᕐᖕᒥᐅᑕᓂᒃ ᑮᓇᐅᔭᓕᐅᕈᑎᒥᓃᑦ 

ᓂᖏᕐᑖᖏᓂᑦ).  ᑖᒃᑯᐊ ᒪᓕᒋᐊᓕᖏᑦ ᑮᓇᐅᔭᓕᐅᕐᑎᒋᔭᐅᓪᓗᑎᒃ ᑎᒥᖓᓄᑦ, ᓇᑭᑐᐃᓐᓇᖅ 

ᑮᓇᐅᔭᕐᑖᑦᓴᖏᑦ ᐊᖑᓇᓱᑦᑐᓕᕆᔩᑦ ᐊᑐᖅᑕᐅᒋᐊᖃᕐᖓᑕ ᐃᓚᒋᔭᐅᔪᓄᑦ ᐃᑲᔫᑎᑦᓴᐅᓗᑎᒃ.  

ᐊᔾᔨᒌᖏᑦᑐᕈᓘᔭᓂᑦ ᐊᑐᕈᓐᓇᕐᖓᑕ ᐊᖑᓇᓱᑦᑐᓕᕆᔩᑦ ᑖᓐᓇ ᑐᕌᒐᑦᓴᖅ ᑲᔪᓯᑎᑕᐅᖁᓪᓗᒍ.      

 

ᐆᒪᔪᓕᕆᔩᑦ ᑭᐅᔭᕆᐊᖃᕐᓂᖏᓐᓄᑦ ᐊᖑᓇᓱᑦᑐᓕᕆᔩᑦ ᑲᑎᒪᔨᖏᑕ ᐱᓕᕆᐊᖏᓐᓂᑦ 

ᐱᓪᓚᕆᐊᓘᓪᓗᒍ ᑲᒪᒋᔭᖃᕐᖓᑕ, ᑖᒃᑯᓇᓂ ᑐᓂᔭᑦᑕ ᐃᓗᐊᓃᑦᑐᑦ, ᑐᕌᒐᖃᕐᓂᖅᓴᐅᒐᑦᑕ 

ᑮᓇᐅᔭᓕᕆᓂᕐᑎᒍᑦ ᐅᓂᒃᑳᖃᑦᑕᕆᐊᖃᕐᓂᑎᓐᓂᑦ, ᐱᓗᐊᕐᑐᒥᖕ ᐊᖏᖅᑕᐅᖃᑦᑕᕆᐊᖃᕐᓂᖏᑕ 

ᐊᕐᕌᒍᑕᒫᑦ ᑮᓇᐅᔭᑦ ᐊᑐᕈᒫᕐᓂᐊᕐᑐᑦ ᐊᒻᒪ ᐅᓂᒃᑳᓕᐅᕈᔾᔭᐅᕙᓪᓗᑎᒃ ᑮᓇᐅᔭᑦ ᐊᐅᓚᓂᖏᑦᑕ 

ᐅᓂᒃᑳᖏᑎᒍᑦ (ᑮᓇᐅᔭᓕᐊᖏᑦ ᓇᑭᓐᖔᕐᒪᖔᑕ ᐊᒻᒪ ᐃᓯᕐᐸᓪᓕᐊᔪᑦ ᐊᓂᕙᓪᓕᐊᔪᓪᓗ 

ᐊᔾᔨᒌᖏᓂᖏᑕ ᐅᓂᒃᑳᖏᑦ) ᐃᓚᒋᔭᐅᔪᓄᑦ, ᐱᖃᓯᐅᔾᔭᐅᕙᓪᓗᑎᒃ ᐊᕐᕌᒍᒥ ᐊᑯᓐᓈᕿᔪᒃ 

ᐅᓂᒃᑳᖑᖃᑦᑕᕆᐊᓖᑦ ᐅᓂᒃᑳᖑᑲᐃᓐᓇᕆᐊᖃᕐᐸᑦᑐᑦ ᖃᓄᐃᓕᖓᓕᕐᒪᖔᑕ.     

 

ᑖᒃᑯᐊ ᐊᑐᖅᑕᐅᒐᔪᑦᑐᑦ ᑮᓇᐅᔭᑦ ᐊᐅᓚᓂᖏᓐᓂᑦ ᐅᓂᒃᑳᓕᐅᕐᓃᑦ ᐊᒻᒪ ᐆᒪᔪᓕᕆᔩᑦ 

ᑐᑭᓯᓯᒪᓪᓗᑎᒃ ᖃᓄᑎᒋ ᐱᔭᕆᐊᑐᑎᒋᒻᒪᖔᑕ ᐊᔾᔨᒌᖏᑦᑐᓄᑦ ᐅᓂᒃᑳᖑᒋᐊᓖᑦ: 

ᐊᖑᓇᓱᑦᑐᓕᕆᔩᑦ ᑲᑎᒪᔨᖏᑦ, ᑎᑎᕋᕐᑎᓄᑦ ᐃᓚᒋᔭᐅᔪᓄᓪᓗ. ᐱᔭᕆᐊᑐᔪᒻᒪᕆᐅᒻᒪᑕ 

ᐊᖏᓂᖓᓄᑦ, ᐱᔭᑦᓴᓕᒻᒪᕆᐅᕙᒻᒪᑕᓗ ᐊᒥᓱᓂᑦ ᐃᖅᑲᓇᐃᔭᕐᑎᖃᕆᐊᖃᕐᑐᑎᒃ 

ᐃᑲᔪᕐᑎᐅᖃᑎᒌᓂᑦ ᖃᓄᖅᑑᖏᓐᓇᕆᐊᖃᕐᑐᓂᑦ ᑮᓇᐅᔭᑦ ᐊᐅᓚᓂᕆᕙᑦᑕᖏᓐᓂᑦ ᐊᕐᕌᒍᓕᒫᖅ.  

ᐱᓗᐊᕐᑐᖅ, ᑐᓴᐅᒪᖃᑎᒌᑦᓯᐊᕐᓂᖅ, ᓄᓇᓕᓐᓄᓪᓗ ᓂᐅᕐᕈᖃᑦᑕᕆᐊᖃᕐᓂᖅ 

ᐱᓕᒻᒪᑦᓴᐃᖃᑦᑕᓂᕐᓗ.  ᐆᒪᔪᓕᕆᔩᑦ ᐅᑉᐱᕈᓱᒻᒪᑕ ᑕᒪᓐᓇ ᐱᕐᔪᐊᕌᓘᓂᖓᓂᖕ 

ᑮᓇᐅᔭᓕᕆᔾᔪᓯᓂᑦ ᒪᓕᒋᐊᖃᕐᓂᖏᑕ ᐱᖃᓯᐅᔾᔭᐅᓯᒪᓐᖏᑦᓯᐊᕐᑐᑎᒃ ᐊᒡᒍᐃᓂᖕᒧᑦ ᐊᑐᐊᒐᕐᓂ, 

ᑕᐃᒪᐃᓐᓂᖓᓄᑦ, ᐅᑉᐱᕈᓱᒻᒪᑕ ᐊᒡᒍᐃᓂᖕᒧᑦ ᐊᑐᐊᒐᖅ ᓄᑖᓐᖑᕆᐊᕐᑕᐅᒋᐊᖃᕐᖓᑦ 

ᐱᖃᓯᐅᔾᔭᐅᓗᑎᒃ ᒪᓕᒐᕐᑎᒍᑦ ᑮᓇᐅᔭᓕᕆᓂᒃᑯᓪᓗ ᒪᓕᑦᑕᕆᐊᓕᓐᓂᑦ.  ᑕᐃᒪᐃᑉᐸᑕ 

ᑕᑯᓐᓇᓐᖑᐊᕐᑕᐅᓯᒪᔪᑦ ᐊᒡᒍᐃᓂᖕᒧᑦ ᐊᑐᐊᒐᕐᓂ, ᐱᓗᐊᕐᑐᒥᖕ ᐊᖏᕐᓯᒪᓂᖏᓐᓄᑦ 

ᓂᐅᕐᕈᑎᑦᓴᓕᐅᕐᓂᖅ ᐃᒪᕐᖕᒥᐅᑕᓂᑦ ᐱᖃᑕᐅᑎᑦᓯᒋᐊᖃᕐᓂᖏᑦ ᐊᖑᓇᓱᑦᑐᓕᕆᔩᑦ/ᓄᓇᕗᑦ 

ᓄᓇᖏᓐᓂᑦ, ᓄᓇᓖᑦ ᐱᖃᑕᐅᓂᕐᓴᐅᓕᖁᓪᓗᒋᑦ ᐃᒪᕐᖕᒥᐅᑕᕐᓂᐊᒐᕐᓂᑦ ᐊᒻᒪ ᑕᖏᓕᓐᓂᑦ 

ᑮᓇᐅᔭᓕᐅᕈᑎᑦᓴᓂᑦ ᐱᓐᖑᕐᑎᑦᓯᕙᓪᓕᐊᓂᒃᑯᑦ ᒪᑭᑉᐸᓪᓕᐊᖁᓪᓗᒋᑦ ᐱᕙᓪᓕᐊᖁᓪᓗᒋᓪᓗ.  

ᑕᐃᒪᐃᓐᖏᑉᐸᑕ ᐃᑲᔪᕐᓂᖃᓐᖏᑦᓯᐊᕐᖓᑦ ᓄᓇᕗᒥᐅᓄᑦ, ᑭᓪᓕᖃᕐᑎᑦᓯᓂᐅᒻᒪᑦ ᐃᓄᓐᓄᑦ 

ᐱᖃᑕᐅᔪᓐᓇᑦᓯᐊᕋᓗᐊᕐᑎᓪᓗᒋᑦ ᓇᐅᒃᑯᑐᐃᓐᓇᑦᓯᐊᖅ ᐃᒪᕐᖕᒥᐅᑕᓂᑦ ᓂᐅᕐᕈᑎᑦᓴᓕᐅᕐᓂᖕᒥᑦ.  

ᑭᓪᓕᖃᕐᑎᑦᓯᓗᐊᕐᓂᖅ ᐃᓄᓐᓂᖕ ᐱᖃᑕᐅᔪᓐᓇᓪᓗᐊᕐᑐᓂᑦ ᐃᖅᑲᓇᐃᔮᑦᓴᓄᑦ ᐊᐳᕈᑕᐅᕙᒻᒪᓐ 

ᐃᒪᕐᒥᐅᑕᓂᑦ ᓂᐅᕐᕈᑎᑦᓴᖃᕈᓐᓇᕐᓂᖅ ᑐᓐᖓᕕᖃᓪᓚᑦᑖᕈᓐᓇᕐᓯᓗᓂ ᓄᓇᕗᒥ. ᐆᒪᔪᓕᕆᔩᑦ 

ᑐᑭᓯᓯᒪᕗᑦ ᑖᓐᓇ ᒪᓕᒋᐊᓕᖕ ᒪᓕᑦᑕᐅᖁᓪᓗᒍ, ᐃᓚᒌᓐᓂᖏᑦ ᓂᐅᕐᕈᑎᑦᓴᓕᐅᕐᑏᑦ ᐊᒻᒪ 

ᐊᖑᓇᓱᑦᑐᓕᕆᔩᑦ ᐊᓯᔾᔨᕆᐊᖃᕋᔭᕐᑐᖅ ᑲᔪᓯᑦᓯᐊᓂᐊᕐᐸᑦ.  ᐆᒪᔪᓕᕆᔩᑦ ᐅᑉᐱᕈᓱᒻᒪᑕ 

ᐃᑲᔪᕐᓂᖃᕈᓐᓇᕐᓂᖓᑕ ᑕᒪᒃᑮᓐᓄᑦ ᑲᑐᔾᔨᖃᑎᒌᓄᑦ.      

 

ᐊᒡᒍᐃᓂᖕᒧᑦ ᐊᑐᐊᒐᖅ ᐃᒪᕐᖕᒥᐅᑕᓂᒃ ᓂᐅᕐᕈᑎᖃᕐᓂᖕᒧᑦ 

 

ᐃᓗᓕᖏᓪᓕ ᐊᒡᒍᐃᓂᖕᒧᑦ ᐊᑐᐊᒐᑦ ᐅᔾᔨᕆᒋᐊᕐᓗᒋᑦ, ᐆᒪᔪᓕᕆᔩᑦ ᐅᔾᔨᕈᓱᓚᐅᕐᖓᑕ 

ᐅᖃᐅᓯᐅᑲᑕᑦᓯᒪᔪᓂᑦ ᐊᔾᔨᒌᖏᑦᑐᑦ ᐅᓂᒃᑳᖑᖃᑦᑕᕆᐊᖃᕐᓂᖏᓐᓂᑦ ᓇᓗᓇᐃᕐᓯᓯᒪᔪᑦ 

ᐱᒻᒪᕆᐅᓂᖏᑕ ᓄᓇᓖᑦ ᐱᖃᑕᐅᔭᕆᐊᖃᓪᓚᑦᑖᕐᓂᖏᑦ.  ᐊᑐᐊᒐᖅ ᐅᖃᓕᖅᑭᑦᑖᓯᒪᓪᓗᓂ 

ᐊᖏᕐᓯᒪᒋᐊᖏᓐᓂᑦ “ᐊᔾᔨᒌᖏᑦᑐᕈᓘᔭᓂᑦ ᑕᖏᓕᓐᓂ ᓄᓇᕗᒻᒥᐅᑦ ᐃᑲᔫᓯᐊᕆᐊᖃᕐᓂᖏᑕ” 

(ᒪᑉᐱᒐᖅ 1). ᐆᒪᔪᓕᕆᔩᑦ ᑐᑭᓯᓯᒪᓪᓗᑎᒃ ᑕᑯᓐᓇᓐᖑᐊᕐᓯᒪᔭᖏᑦ ᐆᒪᔪᓕᕆᔨᕐᔪᐊᑦ ᐊᑐᐊᒐᖅ 

ᐅᖃᐅᓯᑦᓴᑐᐃᓐᓇᑎᑐᑦ ᐊᒡᒍᐃᓂᖕᒧᑦ ᑐᕌᖓᓂᖓᑕ; ᑕᐃᒫᑦᑕᐅᖅ ᐃᓱᒪᕐᓴᖅᓯᐅᕆᐊᖃᕐᒥᔪᑦ 

“ᑐᓐᖓᕕᓪᓗᐊᑕᑦ ᐃᓅᖅᑲᑎᒌᑦ−ᑮᓇᐅᔭᓕᐅᕋᓱᓐᓂᒃᑯᑦ ᑐᓐᖓᕕᐅᔪᑦ, ᒐᕙᒪᑐᑦ ᐊᐅᓚᑦᑎᓃᑦ, 

ᓇᖕᒥᓂᖃᕐᑐᑦ, ᐃᖅᑲᓇᐃᔮᑦᓴᑦ ᐱᕙᓪᓕᐊᓂᖕᒧᓪᓗ ᖃᓄᖅᑑᕈᑕᐅᒋᐊᓖᑦ − ᐱᖃᓯᐅᔾᔭᐅᓗᑎᒃ 

ᓄᓇᓖᑦ ᐊᑐᐃᓐᓇᖃᕆᐊᖃᕐᓂᖏᑦ ᐊᓯᖏᓂᓗ ᐊᑭᑦᑐᕋᑎᒍᑕᐅᔪᑦ ᑭᓪᓕᖃᕐᑎᑕᐅᓪᓗᑎᒃ 

ᐃᒪᕐᖕᒥᐅᑕᕐᓂᑦ ᓂᐅᕐᕈᑎᑦᓴᓕᐅᕐᓂᐅᕙᑦᑐᑦ ᐃᑲᔫᑎᑦᓴᓪᓗ” (ᒪᑉᐱᒐᖅ 3).  ᐆᒪᔪᓕᕆᔩᑦ 

ᐱᓗᐊᕐᑐᒥᖕ ᐱᕙᓪᓕᐊᖁᔨᓂᖏᑦ ᐃᒪᕐᖕᒥᐅᑕᓂᑦ ᓂᐅᕐᕈᑎᑦᓴᓕᐅᕐᓂᖕᒥᑦ ᑲᑐᔾᔨᖃᑎᒌᓐᓂᒃᑯᑦ ᐊᒻᒪ 

ᐃᓄᑦᑎᒍᑦ ᐊᒻᒪ ᓄᓇᕗᒥᐅᓂᖕ ᐃᖅᑲᓇᐃᔭᕐᑎᑦᓯᕙᓪᓕᐊᓗᑎᖕ ᐱᓕᒻᒪᑦᓴᐃᖃᑦᑕᓂᒃᑯᓪᓗ.        

 

ᑖᓐᓇ ᑕᑯᓐᓇᓐᖑᐊᕐᑕᐅᓯᒪᔪᖅ ᓇᓗᓇᐃᕐᑕᐅᓯᒪᑦᓯᐊᕐᑐᖅ ᑎᑎᕋᕐᓯᒪᓪᓗᓂ ᐅᑉᐱᕆᔭᑦ 

ᑐᓐᖓᕕᖏᓐᓂ ᐊᒡᒍᐃᓂᖕᒧᑦ ᐊᑐᐊᒐᕐᓂ.  ᐅᓇᓃᑦᑐᑦ ᐆᒪᔪᓕᕆᔩᑦ ᓇᓗᓇᐃᕈᒪᓗᐊᓐᖑᐊᕐᑕᖏᑦ:  

 ᐃᒪᕐᖕᒥᐅᑕᑦ ᐊᒥᓱᓄᑦ ᓂᕿᒋᔭᐅᒻᒪᑕ (#2),  

 ᐊᒡᒍᐃᓂᕐᒧᓪᓕ, ᓄᓇᕗᒻᒥᐅᑦ ᓯᕗᓪᓕᐅᔾᔭᐅᖅᑳᕆᐊᓖᑦ (#5),  

 ᐃᓱᒪᕐᓴᖅᓯᐅᕈᑕᐅᑦᓯᐊᕆᐊᓕᒃ ᓄᓇᓖᑦ ᐃᒪᕐᖕᒥᐅᑕᓕᕆᓂᖕᒥᑦ ᑐᓐᖓᕕᖃᓪᓚᕆᒻᒪᑕ 

ᒪᑭᒪᔾᔪᑎᑦᓴᒧᑦ ᐊᓐᓇᐅᒪᔾᔪᑕᐅᓂᖓᑕ (#7),  

 ᐱᒻᓚᕆᐅᓂᖓᑕ ᐃᑲᔪᕐᑕᐅᒋᐊᖃᕐᓂᖏᑦ ᒪᑭᑕᓕᕇᕐᑐᑦ ᐃᖃᓗᓕᕆᓂᖕᒥ ᐃᒪᕐᖕᒥᐅᑕᓂᑦ 

ᑮᓇᐅᔭᓕᐅᕈᑎᓖᑦ ᑲᔪᓯᑦᓯᐊᕐᓯᒪᔪᑦ (#9) 

 

ᐱᓗᐊᕐᑐᒥᓪᓗ, ᐆᒪᔪᓕᕆᔩᑦ ᐅᔾᔨᕈᓱᑦᓯᒪᒻᒪᑕ ᐅᑉᐱᕆᔭᑦ ᑐᓐᖓᕕᖓᓂᖕ # 8 ᐊᒻᒪ #10: 

8.  ᒪᑭᑕᑦᓯᐊᓂᐊᕐᐸᑕ ᓄᓇᕗᒥᐅᓕᒫᓄᑦ ᐃᒪᕐᖕᒥᐅᑕᓕᕆᓂᒃᑯᑦ ᒪᑭᒪᔾᔪᑎᑦᓴᑦ ᐱᔭᑦᓴᖏᑦ 

ᓈᒻᒪᒋᐊᖃᕐᓂᐊᕐᑐᑦ ᓂᐅᕐᕈᑎᑦᓴᓕᐅᕐᓂᒃᑯᑦ ᐊᑭᓕᕐᑕᐅᕙᓪᓕᐊᔪᑦ ᐅᕝᕙᓘᓐᓃᑦ 

ᐊᒡᒍᑐᖅᓯᒪᔪᓂ ᐆᒪᔪᓕᕆᔩᑦ ᑲᑐᔾᔨᖃᑎᒌᖏᓐᓄᑦ (ᐆᒪᔪᓕᕆᔩᑦ) ᐊᒻᒪ ᓄᓇᓖᑦ 

ᐊᖑᓇᓱᑦᑐᓕᕆᔨᖏᑦᑕ ᑲᑎᒪᔨᖏᑦ ᐊᖑᒻᒪᑎᔪᓐᓇᖁᓪᓗᒋᑦ (ᐊᖑᓇᓱᑦᑐᓕᕆᔩᑦ) 

(ᐊᖏᕈᑏᑦ S.5.1.2(a)(iii) ᐊᒻᒪ 5.6.39). 

 

10. ᓄᓇᕗᒥ ᐃᒪᕐᖕᒥᐅᑕᓂᑦ ᓂᐅᕐᕈᑎᖃᕐᓂᒃᑯᑦ ᒪᑭᑕᑦᓯᐊᕐᑐᑦ ᐃᑲᔪᕈᓐᓇᕐᖓᑕ 

ᑮᓇᐅᔭᓕᐅᕐᓂᖕᒧᑦ, ᐃᖅᑲᓇᐃᔮᑦᓴᓄᑦ, ᐱᓕᒻᒪᑦᓴᐃᓂᖕᒧᑦ ᐊᒻᒪ ᐃᓕᓐᓂᐊᕐᓂᓕᕆᓂᒃᑯᑦ 

ᐱᖃᑕᐅᔪᓐᓇᖁᓪᓗᒋᑦ ᓄᓇᕗᒥᐅᑦ ᐅᓄᕐᑐᒻᒪᕆᐊᓗᓐᓂᑦ ᑮᓇᐅᔭᕐᑐᕆᐊᖃᓚᖓᒻᒪᑕ 

ᓄᓇᕗᒥᐅᑦ ᐱᖁᑎᖏᓐᓂᑦ ᐊᑑᑎᖃᕐᓂᕐᐹᓂᖕ ᓄᓇᒥᐅᑕᓂ.”     

 

ᐃᓚᖓ 7: ᐊᒡᒍᐃᓂᖕᒧᑦ ᒪᓕᒐᑦ ᓄᓇᕗᒥ ᑕᕆᐅᕐᒥᐅᑕᓂᒃ ᐃᖃᓗᓕᕆᓂᒃᑯᑦ 

ᓂᐅᕐᕈᑎᑦᓴᓕᐅᕐᓂᖕᒧᑦ:  

 

ᐃᓚᖓ 7 ᓇᓗᓇᐃᕐᑕᐅᓪᓚᑦᑖᕐᓯᒪᓐᖏᒃᑲᓗᐊᕐᑐᓂ ᐆᒪᔪᓕᕆᔨᕐᔪᐊᑦ ᐅᖃᐅᓯᑦᓴᓕᓐᓄᑦ 

ᑐᑦᓯᕌᕆᓯᒪᔭᖏᑦ, ᐆᒪᔪᓕᕆᔩᑦ ᐅᖃᐅᓯᑦᓴᖏᑦ, ᑕᕝᕙᓃᑦᑐᑦ ᐃᓚᖓᓂ ᓇᓗᓇᐃᕐᓯᒪᓪᓚᑦᑖᕐᖓᑕ 

ᐱᒻᒪᕆᐅᔫᑏᑦ ᑐᓐᖓᕕᓪᓚᑦᑖᖏᑦ ᐆᒪᔪᓕᕆᔩᑦ ᐊᑐᓕᖁᔨᔾᔪᑎᖏᑕ.    

 

ᐃᓚᖓ 7 ᓇᓗᓇᐃᕐᓯᓯᒪᒻᒪᑕ ᐊᐅᓚᑦᓯᒍᓰᑦ ᒥᑦᓵᓄᑦ ᐱᖃᑕᐅᒋᐊᖃᕐᓂᖏᑕ ᐃᒪᕐᖕᒥᐅᑕᓕᕆᓂᖕᒥ, 

ᐱᖃᓯᐅᔾᔨᓯᒪᔪᑦ:   

 ᐃᓚᖓ 7.1: ᐊᐅᓚᑦᑎᓂᖕᒥ ᓇᖕᒥᓂᓖᓪᓗ ᐊᔪᓐᖏᓂᕆᒋᐊᓕᖏᑦ 

ᐱᔭᑦᓴᖃᑦᓯᐊᕆᐊᖃᕐᖓᑕ   

(a) ᒪᑐᐃᖔᑦᓯᐊᕐᓂᖅ, ᓴᖅᑭᔮᑦᓯᐊᕐᓗᑎᒃ ᑭᐅᔪᓐᓇᕆᐊᖃᕐᓂᖏᑕᓗ ᐊᐅᓚᓂᖏᑦ 

ᐱᔾᔪᑎᒋᓪᓗᒋᑦ;    

(b) ᒪᑭᑕᑦᓯᐊᕈᓐᓇᕐᑐᒥᑦ ᓂᐅᕐᕈᑎᑦᓴᖃᕈᓐᓴᕐᓂᖅ; ᐊᒻᒪ  

(c) ᑲᔪᓯᑦᓯᐊᕐᓯᒪᓂᑰᓗᑎᖕ ᐃᒪᕐᖕᒥᐅᑕᓕᕆᓂᖕᒥ ᐃᖃᓗᒐᓱᑦᑏᑦ. 

 

ᕿᒥᕐᕈᑲᓐᓂᕐᓗᒍ ᐃᓚᖓ (b) ᑲᔪᓯᑦᓯᐊᕐᓯᒪᓂᑰᓪᓗᑎᖕ ᐃᒪᕐᖕᒥᐅᑕᓕᕆᓂᖕᒥ ᐃᖃᓗᒐᓱᑦᑏᑦ 

ᓇᓗᓇᐃᕐᑕᐅᓯᒪᒻᒪᑦ “ᐆᑦᑐᕐᓂᒃᑯᑦ ᒪᑭᑕᔪᓐᓇᕐᓂᖕᒥᓂᖕ ᓴᖅᑭᔮᕐᑎᑦᓯᔪᓐᓇᕐᓗᓂ − ᐃᓚᓕᐅᑎᓗᒋᑦ 

ᓇᖕᒥᓂᖃᕐᓂᖕᒧᑦ ᐸᕐᓇᒍᓐᓇᑦᓯᐊᕐᓂᖅ, ᐊᔪᓐᖏᑦᓯᐊᕐᓗᓂ ᐃᒪᕐᖕᒥᐅᑕᕐᓂᐊᒐᕐᓂᑦ 

ᐱᓇᔪᒍᓐᓇᕐᓂᖓ ᐊᒻᒪ/ᐅᕝᕙᓘᓐᓃᑦ ᐃᒪᕐᖕᒥᐅᑕᓂᑦ ᓂᐅᕐᕈᑎᑦᓴᓂᑦ ᐊᑐᐃᓐᓇᕈᐃᔪᓐᓇᕐᓗᑎᒃ, 

ᐸᖅᑭᔨᐅᑦᓯᐊᕈᓐᓇᕐᓂᖏᑦ, ᑮᓇᐅᔭᕐᑎᒍᑦ ᒪᑭᒪᔾᔪᑕᐅᔪᓐᓇᕐᑐᑦ ᐅᑎᕈᓐᓇᕐᓗᑎᒃ, ᐃᓚᕙᓪᓕᐊᓗᑎ 

ᑮᓇᐅᔭᓕᐅᕈᑕᐅᕙᑦᑐᑦ ᐃᒪᕐᖕᒥᐅᑕᕐᓂᐊᒐᕐᓂᑦ, ᐃᖅᑲᓇᐃᔮᑦᓴᖃᑦᓯᐊᕐᓂᖅ 

ᐊᓐᓇᐃᓂᐅᓴᓱᕆᓐᖏᓪᓗᓂ ᑮᓇᐅᔭᕐᑎᒍᓪᓗ ᒪᑭᑦᓯᐊᕈᓐᓇᕐᓯᓗᑎᒃ ᓄᓇᕗᒥᐅᑦ.” (ᒪᑉᐱᒐᖅ. 8)  

 

 ᐃᓚᖓ 7.2: ᐃᑲᔫᑏᑦ ᐃᓄᓐᓄᑦ  

(a) ᐆᒪᔪᓕᕆᔩᑦ/ᐊᖑᓇᓱᑦᑐᓕᕆᔩᑦ/ᓄᓇᕗᒥᐅᑦ ᓄᓇᓖᑦ ᓇᖕᒥᓂᖃᕐᓂᖏᑦ/ 

ᐃᑲᔪᕐᑕᐅᓂᖏᑦ ᑮᓇᐅᔭᕐᑎᒍᑦ ᒪᑭᑉᐸᓪᓕᐊᓂᖅ ᓇᖕᒥᖃᕐᓂᒃᑯᑦ;   

(b) ᐃᓄᐃᓐ ᓇᖕᒥᓂᖃᕐᓂᖏᑦ ᑮᓇᐅᔭᓕᐅᕋᓱᓐᓂᒃᑯᑦ ᓇᖕᒥᓂᖃᕐᓂᖏᑎᒍᑦ;     

(c) ᓄᓇᓖᑦ ᖃᓂᒋᔮᓃᑦᑐᑦ ᐃᒪᕐᖕᒥᐅᑕᓂᑦ ᐃᖃᓗᒐᓱᕝᕖᑦ; ᐊᒻᒪ 

(d) ᒪᑭᑕᔾᔪᑕᐅᓂᖓ ᓄᓇᓕᓐᓄᑦ ᐃᒪᕐᖕᒥᐅᑕᓂᑦ ᓂᕿᖃᕐᓂᖏᓐᓄᑦ.     

 

ᐃᓚᖓ (a) ᐊᒻᒪ (b) ᓇᓗᓇᐃᕐᓯᓯᒪᓪᓚᑦᑖᕐᖓᑦ ᐱᒻᒪᕆᐅᓂᖓᓂᖕ ᐊᖑᓇᓱᑦᑐᓕᕆᔩᑦ 

ᐃᓚᒋᔭᐅᒋᐊᖃᕐᓂᖏᑕ ᐃᒪᕐᖕᒥᐅᑕᓂᑦ ᐃᖃᓗᓕᕆᔨᓄᑦ, ᐃᑲᔫᑎᐅᕙᑦᑐᓪᓗ ᑲᑐᔾᔨᓂᒃᑯᑦ.  

ᐊᓪᓛᓘᓐᓃᑦ, ᓈᓴᐅᑎᑎᒍᑦ ᐃᓚᓕᐅᔾᔭᐅᕙᑦᑐᑦ ᑲᒻᐸᓂᓕᓐᓄᑦ ᑲᑐᔾᔨᖃᑎᖃᑐᐊᕐᐸᑕ 

ᐊᖑᓇᓱᑦᑐᓕᕆᔨᓂᑦ. 

 

 7.3: ᐃᑲᔫᑏᑦ ᓄᓇᕗᒥᐅᓄᑦ. 

(a) ᓄᓇᕗᒥᐅᓄᑦ ᐃᖅᑲᓇᐃᔮᑦᓴᑦ, ᐱᓗᐊᕐᑐᒥᖕ ᐃᓄᓐᓄᑦ;  

(b) ᓇᖕᒥᓂᖃᖃᑕᐅᓂᖅ ᑮᓇᐅᔭᓕᐅᕋᓱᓐᓂᒃᑯᑦ ᓇᖕᒥᓂᓕᓐᓄᑦ ᐊᒻᒪ/ᐅᕝᕙᓘᓐᓃᑦ 

ᐅᒥᐊᕐᔪᐊᓖᑦ ᐊᑕᐅᓯᕐᖕᓄᑦ ᐊᒥᓱᓄᓪᓘᓐᓃᑦ ᓄᓇᕗᒥᐅᓄᑦ; ᐊᒻᒪ   

 (c) ᐱᕕᖃᕐᑎᑕᐅᓂᖏᑦ ᓄᓇᕗᒥᐅᓄᑦ ᐃᑲᔫᑕᐅᓪᓚᕆᓂᐊᕐᑐᑦ.    

 

ᐃᓚᖓ (a) ᐅᖃᕐᓯᒪᒻᒪᑦ ᓈᓴᐅᑎᑎᒍᑦ ᓈᓴᐃᔾᔪᓯᑕᖃᕇᕐᒪᑦ ᖃᑦᓯᓂᖕ ᐃᓄᓐᓂᖕ 

ᐃᖅᑲᓇᐃᔭᕐᑎᖃᕐᑐᑦᓴᐅᒪᖔᑕ, ᐊᒻᒪ ᓈᓴᐅᑎᑎᒍᑦ ᐃᓚᔭᐅᕙᒻᒥᔪᑦ ᓈᓴᐅᑎᖏᑦ ᐃᓄᓐᓂᖕ 

ᐃᖅᑲᓇᐃᔭᕐᑎᖃᑐᐊᕈᑎᖕ, ᐊᒻᒪ ᐃᓚᔭᐅᒃᑲᓐᓂᕐᐸᑦᑐᑦ ᓈᓴᐅᑏᑦ ᐃᓄᓐᓂᖕ 

ᐃᖅᑲᓇᐃᔭᕐᑎᖃᑐᐊᕈᑎᖕ ᐱᔭᕆᐊᑭᓐᓂᕐᓴᓂᑦ ᐃᖅᑲᓇᐃᔭᓕᓵᕐᑐᓄᑦ, ᐱᖃᑕᐅᓗᑎᒃ 

ᐊᐅᓚᑦᑎᔨᐅᓂᖕᒨᖓᔪᑦ (ᒪᑉᐱᒐᖅ. 10) ᐆᒪᔪᓕᕆᔩᑦ ᓇᓗᓇᐃᕐᓯᔪᒪᕗᑦ ᐊᐅᓚᑦᑎᔨᐅᓂᖕᒧᑦ 

ᐃᖅᑲᓇᐃᔮᓖᑦ ᑲᒪᒋᔭᖃᕐᒥᒻᒪᑕ ᑮᓇᐅᔭᓕᕆᓂᒃᑯᑦ ᐅᓂᒃᑳᓕᐅᕆᐊᖃᕐᓂᖕᒥᑦ.     

 

ᐃᓚᖓ (c) ᓇᓗᓇᐃᕐᓯᓯᒪᒻᒪᑕ ᐃᑲᔫᑎᓪᓚᑦᑖᖑᔪᓐᓇᕐᑐᑦ ᓂᐅᕐᕈᑎᑦᓴᓕᐅᕐᓂᒃᑯᑦ 

ᒪᑭᑉᐸᓪᓕᐊᔪᓐᓇᕐᓂᖅ, ᐱᓕᒻᒪᑦᓴᐃᓂᒃᑯᑦ.  ᐆᒪᔪᓕᕆᔩᑦ, ᐱᓕᒻᒪᑦᓴᐃᓂᖅ ᐊᕐᕌᒍᑕᒫᑦ 

ᐅᓂᒃᑳᖑᒋᐊᖃᕐᒥᒻᒪᑕ, ᐃᓚᒋᔭᐅᓂᖓᓄᑦ ᓇᖕᒥᓂᖃᕐᓂᖅ ᐃᒪᕐᖕᒥᐅᑕᓂᑦ 

ᑮᓇᐅᔭᓕᐅᕈᑎᖃᕐᓂᒃᑯᑦ, ᐃᓚᓕᐅᔾᔭᐅᓯᒪᔪᑦ ᑖᒃᑯᐊ ᐃᓚᖓᓂ.   

 

ᓇᓗᓇᐃᕐᑕᐅᓯᒪᔪᑦ ᐊᑐᓕᖁᔭᐅᔪᑦ: 

 

ᐃᓚᖓ 12: ᐊᕐᕌᒍᓄᑦ ᐊᒥᓱᓄᑦ ᐊᒡᒍᕆᐊᓖᑦ 

 

 ᐆᒪᔪᓕᕆᔩᑦ ᐊᑐᓕᖁᔨᕗᑦ ᐊᕐᕌᒍᓄᑦ ᐊᒥᓱᓄᑦ ᐊᒡᒍᕆᐊᖃᓲᑦ ᐊᑯᓚᐃᓐᓂᕐᓴᐅᓕᖁᓪᓗᒋᑦ 

ᐊᕐᕌᒍᓂᑦ ᑕᓪᓕᒪᓂᖕ ᐱᖓᓱᓄᑦ ᐋᖅᑭᑦᑕᐅᓯᒪᖔᓕᕐᓗᑎᒃ ᑲᔪᖏᒃᑲᓂᕐᓂᐊᕐᖓᑕ 

ᐱᖃᑕᐅᓕᓵᕐᑐᑦ ᓄᓇᕗᒥ ᐃᒪᕐᖕᒥᐅᑕᓂᑦ ᓂᐅᕐᕈᑎᑦᓴᓕᐅᕐᑎᐅᒐᓱᐊᕐᑐᑦ. ᐆᒪᔪᓕᕆᔩᑦ 

ᑐᑭᓯᓯᒪᕗᑦ ᐱᒋᐊᓕᓵᕐᑐᑦ ᐃᒪᕐᖕᒥᐅᑕᕐᓂᐊᒐᕐᓂᑦ ᓂᐅᕐᕈᑎᑦᓴᓕᐅᕐᑎᓄᑦ 

ᓴᖅᑮᔭᕆᐊᖃᕐᖓᑕ ᑮᓇᐅᔭᖃᓪᓗᐊᑲᓪᓚᓐᓂᖏᓐᓂᑦ ᐊᒻᒪ ᐊᓪᓚᕝᕕᑎᒍᑦ ᑲᑐᔾᔨᖃᑎᒌᖏᑦ 

ᐊᐅᓚᑦᑎᔪᓐᓇᕐᓂᖏᓐᓂᑦ.  ᐆᒪᔪᓕᕆᔩᑦ ᐅᑉᐱᕈᓱᒻᒪᑕ ᓇᖕᒥᓂᖅ ᒪᑭᓐᓇᓱᐊᕐᑐᑦ 

ᐊᖑᒻᒪᑎᔪᓐᓇᕈᑎᖕ ᒪᓕᒋᐊᓕᓐᓄᑦ ᐊᔪᓐᖏᑎᑕᐅᒋᐊᓕᐅᒐᓗᐊᑦ ᒪᓕᑦᓯᐊᕈᑎᖕ 

ᓄᓇᕗᕗᒥᐅᓄᑦ ᐊᒡᒍᕐᑕᐅᓲᓂᑦ.     

 

ᐃᓚᖓ 14: ᐊᒡᒍᕆᐊᓕᓐᓂᑦ ᑐᑦᓯᕋᐅᑏᑦ, ᐊᕐᕌᒍᑕᒫᕐᓯᐅᑏᑦ ᐊᒻᒪ ᐃᓯᖅᐸᓪᓕᐊᔪᑦ 

ᐊᓂᕙᓪᓕᐊᔪᓪᓗ ᐊᔾᔨᒌᖏᓂᖏᑕ ᐅᓂᒃᑳᖏᑦ. 

 

ᐅᐃᒍᖓ A, ᐃᓚᖓ 5 – ᕿᒥᕐᕈᓂᖅ ᖃᓄᐃᓕᐅᕐᓂᖕᒪᖔᑕ 

 

 ᐃᓚᖓᓃᑦᑐᖅ 5.2 “ᐊᕐᕌᒍᑕᒫᑦ ᖃᓄᐃᓕᐅᕐᓂᕐᒪᖔᑕ ᕿᒥᕐᕈᓂᖅ”,  ᐆᒪᔪᓕᕆᔩᑦ 

ᐊᑐᓕᖁᔨᕗᑦ ᐃᓚᓯᖁᓪᓗᒋᑦ ᐊᕐᕌᒍᑕᒫᑦ ᐅᓂᒃᑳᖑᒋᖃᕐᐸᑦᑐᓄᑦ; ᑕᐃᒫᖕ ᑲᒻᐸᓂᓕᒫᑦ 

ᑲᑐᔾᔨᖃᑎᒋᔭᐅᔪᑦ ᐊᖑᓇᓱᑦᑐᓕᕆᔩᑦ ᑲᑐᔾᔨᖃᑎᒌᖏᓄᑦ ᐱᖃᓯᐅᔾᔨᖃᑦᑕᖁᓪᓗᒋᑦ 

ᑲᑐᔾᔨᖃᑎᒋᔭᐅᔪᑦ ᓄᓇᓕᓐᓂ ᐊᖑᓇᓱᑦᑐᓕᕆᔩᑦ ᑲᑎᒪᔨᖏᑦ ᒪᓕᒐᕐᑎᒍᑦ ᑎᒥᖓᑕ 

ᐊᑎᓕᐅᕐᑕᐅᓯᒪᓂᖏᑕ ᑎᑎᖅᑲᕐᑕᖏᓐᓂᑦ.    

 

ᐅᐃᒍᖓ B – ᐊᐅᓚᑦᑎᓂᖅ, ᓇᖕᒥᓂᖅ ᐃᖅᑲᓇᐃᔭᕐᕕᖃᕐᓂᖅ, ᐃᑲᔫᑏᑦ ᐸᖅᑭᔨᐅᓂᖕᒧᓪᓗ 

ᐸᕐᖕᓇᐅᑏᑦ ᐊᑐᐊᖅᑕᐅᖃᑦᑕᕐᓂᐊᕐᑐᑦ 

 

ᑖᒃᑯᐊ ᐃᓚᖓᓂ ᓇᓗᓇᐃᕐᓯᒪᓂᖓ ᐱᔾᔪᑎᖓᑕ “ᐊᐅᓚᑦᑎᓂᖅ, ᓇᖕᒥᓂᖅ 

ᐃᖅᑲᓇᐃᔭᕐᕕᖃᕐᓂᖅ, ᐃᑲᔫᑏᑦ ᐸᖅᑭᔨᐅᓂᖕᒧᓪᓗ ᐸᕐᖕᓇᐅᑏᑦ” ᐃᒪᐃᓕᖓᔪᖅ:    

 

1) 2 (b) ᐊᒡᒍᕆᐊᓕᓐᓂᑦ ᐱᑎᑕᐅᖃᑕᐅᓂᐊᕐᑐᑦ ᓇᓗᓇᐃᔭᕐᓯᒪᑦᓯᐊᕐᑐᓂᑦ ᐊᒻᒪ 

ᒪᑭᑕᔪᓐᓇᕐᑐᓂᑦ ᐸᕐᖕᓇᐅᑎᓕᐅᕐᓂᐊᕐᐸᑕ ᐊᐅᓚᑦᑎᑎᐊᕈᓐᓇᖁᓪᓗᒋᑦ ᐃᓅᖃᑎᒌᓕᒫᓄᑦ 

ᓄᓇᒥᐅᑕᓂᑦ ᐸᖅᑭᔨᐅᖁᔭᐅᓯᒪᓂᖏᓐᓄᑦ ᓇᐅᒃᑯᑐᐃᓐᓇᑦᓯᐊᖅ 

ᐊᑐᐃᓐᓇᖃᕈᓐᓇᕐᓯᖁᓪᓗᒋᑦ ᓄᓇᕗᒥᐅᑦ ᒪᑭᑉᐸᓪᓕᐊᒍᑎᑦᓴᖏᓂᑦ.  ᑖᓐᓇ 

ᒪᓕᑦᓯᐊᕐᓯᒪᔪᖅ ᐅᐸᓗᖓᐃᔭᕐᑕᐅᓯᒪᔪᓂᑦ ᓄᓇᕗᒥ ᐃᒪᕐᖕᒥᐅᑕᓕᕆᓂᖕᒧᑦ ᐸᕐᖕᓇᐅᑎᓂᑦ.    

ᓇᓗᓇᐃᕐᓯᓯᒪᒻᒪᑕ ᓇᖕᒥᓂᖅ ᐃᖅᑲᓇᐃᔭᕐᕕᓕᓐᓂᑦ ᑲᑐᔾᔨᖃᑎᒌᓪᓗ ᐃᖅᑲᓇᐃᔭᕐᑎᖏᑕ 

ᐊᔪᓐᖏᓂᕆᒋᐊᓕᖏᓐᓂᑦ ᑐᕌᒐᓪᓗᐊᑕᐅᖃᑕᐅᓂᖓᑕ.     

 ᐆᒪᔪᓕᕆᔩᑦ ᐊᑐᓕᖁᔨᕗᑦ ᓇᓗᓇᐃᕐᓯᓯᒪᓪᓚᑦᑖᖁᓪᓗᒋᑦ ᐱᑐᐃᓐᓇᐅᖏᑦᑐᒃᑯᑦ 

ᐱᓕᒻᒪᑦᓴᕐᑕᐅᒋᐊᓕᓐᓄᑦ ᐃᑲᔪᕐᑕᐅᔪᓐᓇᖁᓪᓗᒋᑦ ᐊᖑᓇᓱᑦᑐᓕᕆᔩᑦ, ᐱᓗᐊᕐᑐᒥᒃ 

ᐊᕐᕌᒍᑕᒫᑦ ᑮᓇᐅᔭᕐᑖᕐᓇᐅᑉ ᐊᐅᓚᑕᐅᔾᔪᓯᖏᓐᓂᑦ.      

 

2) ᐃᓚᖓ 4 ᓇᓗᓇᐃᕐᑐᐃᓯᒪᒻᒪᑦ ᐱᓪᓗᐊᑕᐅᔪᓂᑦ ᑐᑦᓯᕋᕈᒪᔪᑦ 

ᖃᓄᐃᓕᐅᖃᑦᑕᕆᐊᖃᕐᒪᖔᑕ ᐸᕐᖕᓇᐅᑎᖏᓐᓂ, ᒪᕐᕉᒃ ᓇᓗᓇᐃᕐᑕᐅᓯᒪᔫᖕ 

ᑐᓴᕈᒥᒋᔭᐅᓚᐅᕐᑑᖕ ᐆᒪᔪᓕᕆᔨᒃᑯᓄᑦ: 

 ᓇᓗᓇᐃᕐᓗᒋᑦ ᒪᓕᒐᕐᑎᒍᑦ ᑲᑐᔾᔨᖃᑎᒌᓐᓂᖏᑦ ᑐᑦᓯᕋᕐᑐᑦ ᑎᒥᖓᑦ ᐊᒻᒪ 

ᐊᐅᓚᑦᑎᔨᐅᖃᑕᐅᔪᑦ ᑲᑐᔾᔨᖃᑎᒌᑦ (ᑖᒃᑯᓴᐃᓐᓇᐅᖏᑉᐸᑕ).     

 ᓇᓗᓇᐃᕐᓗᒋᑦ ᐊᒻᒪ ᐆᑦᑐᖃᐅᑎᑦᓴᓯᐊᕙᓐᓂᖕ ᐊᐅᓚᑦᓯᓯᐊᖃᑦᑕᓕᓂᐅᓗᓂ 

ᑐᑦᓯᕋᕐᑐᖅ.     

 

 ᐆᒪᔪᓕᕆᔩᑦ ᐊᑐᓕᖁᔨᕗᑦ ᑐᑦᓯᕋᖁᓪᓗᒋᑦ ᒪᓕᒐᕐᑎᒍᑦ ᖃᓄᑎᒋ ᐱᖃᑕᐅᓐᓂᕐᒪᖔᑕ 

ᓄᓇᓕᓐᓂ ᐊᖑᓇᓱᑦᑐᓕᕆᔩᑦ ᑲᑐᔾᔨᖃᑎᒌᖏᑦ ᑐᓐᖓᕕᖃᕐᒪᖔᑕ, ᐱᖃᓯᐅᑎᓗᒋᓪᓗ 

ᑲᑎᒪᔩᑦ ᐃᓕᓐᓂᐊᕐᑎᑕᐅᓯᒪᔪᑦ ᑲᒻᐸᓂᖁᑎᖏᓐᓄᑦ ᑲᑎᒪᔩᑦ ᐱᓕᒻᒪᑦᓴᕐᑕᐅᓯᒪᒻᒪᖔᑕ.      

 

3) ᐃᓚᖓᓂ 4, ᓇᖕᒥᓂᖅ ᐃᖅᑲᓇᐃᔭᕐᕕᖃᕐᓂᖕᒧᑦ ᑐᕌᖓᔪᑦ, ᒪᕐᕉᒃ ᐱᓗᐊᓐᖑᐊᕐᑑᒃ 

ᓇᓗᓇᐃᕈᒪᓪᓗᒋᖕ:   

 ᐊᑐᐃᓐᓇᕈᐃᓗᑎᒃ ᒫᓐᓇᓂᓴᐅᓂᕐᐹᓂᑦ ᑮᓇᐅᔭᑦ ᐊᐅᓚᓂᖏᓐᓂᑦ 

ᑕᒻᒪᕐᓯᒪᔪᕐᓯᐅᕐᑏᑦ ᖃᐅᔨᓴᕐᓯᒪᔭᖏᓐᓂᑦ ᑮᓇᐅᔭᓕᐊᖑᕙᓪᓕᐊᔪᑦ, 

ᓇᓕᒧᓕᕐᑎᑕᐅᓯᒪᔪᑦ ᖃᑦᓯᖃᓕᕐᒪᖔᑕ ᐅᓂᒃᑳᖏᑦ ᐊᒻᒪ ᑮᓇᐅᔭᓪᓚᑦᑖᑦ 

ᐊᐅᓚᓂᖏᑦᑕ ᐅᓂᒃᑳᖏᑦ;   

 ᐊᑐᐃᓐᓇᕈᐃᓗᑎᖕ ᑮᓇᐅᔭᑦ ᐊᑐᕈᒫᕐᓂᐊᕐᑐᑦ ᐊᕐᕌᒎᓂᐊᕐᑐᒥ ᒥᑦᓴᐅᓴᓯᒪᔪᓂᑦ, 

ᐱᖃᓯᐅᔾᔭᐅᓗᑎᒃ ᑮᓇᐅᔭᕐᑖᕆᕙᑦᑕᓕᒫᖏᑦ ᓇᑭᑐᐃᓐᓇᑦᓯᐊᖅ 

ᑮᓇᐅᔭᓕᐅᕋᓱᓐᓂᒃᑯᑦ ᐊᒻᒪ ᓂᕆᐅᒋᔭᖏᑦ ᖃᓄᑎᒋ ᐱᔭᑦᓴᕐᑖᕆᓯᒪᔭᖏᑦ 

ᐊᓪᓚᕝᕕᑎᒍᓪᓗ ᐊᐅᓚᔾᔪᑎᐅᓂᐊᕐᑐᑦ ᐊᑭᓕᕐᑐᐃᒋᐊᖃᕐᓂᐊᕐᒪᖔᑕ    

 

 ᐆᒪᔪᓕᕆᔩᑦ ᐊᑐᓕᖁᔨᕗᑦ ᑖᒃᑯᐊ ᒪᓕᒋᐊᓖᑦ ᐱᖃᓯᐅᔾᔨᓯᒪᖁᓪᓗᒋᑦ 

ᑲᑐᔾᔨᖃᑎᒋᕙᑦᑕᖏᓐᓂᑦ ᐊᖑᓇᓱᑦᑐᓕᕆᔩᑦ.  

 

4) ᑖᒃᑯᐊ ᐃᓚᖓᓂ 4, ᐃᑲᔫᑎᐅᓂᐊᕐᑐᑦ, ᐅᓇ ᐱᓗᐊᓐᖑᐊᕐᑐᖅ ᓇᓗᓇᐃᕈᒪᓪᓗᒍ:   

 ᖃᓄᑐᐃᓐᓇᖅ ᐸᕐᖕᓇᒃᓯᒪᑉᐸᑕ ᑮᓇᐅᔭᓕᐅᒃᑲᓐᓂᕈᑎᑦᓴᓄᑦ ᐃᒪᕐᖕᒥᐅᑕᓕᕆᓂᐅᑉ ᓯᓚᑖᓂ.     

 

 ᐆᒪᔪᓕᕆᔩᑦ ᐊᑐᓕᖁᔨᕗᑦ ᑖᓐᓇ ᒪᓕᑦᑕᐅᖁᔭᐅᔪᖅ ᐃᓚᓕᐅᔾᔨᓯᒪᔪᓐᓇᕐᒪᖔᑕ 

ᐊᖑᓇᓱᑦᑐᓕᕆᔩᑦ ᑲᑐᔾᔨᖃᑎᒌᖏᓐᓂᑦ, ᐊᖑᓇᓱᑦᑐᓕᕆᔩᑦ ᐊᑐᐃᓐᓇᕈᐃᔪᓐᓇᕐᓗᑎᑦ 

ᐊᖏᕐᑕᐅᓯᒪᔪᓂᑦ ᑮᓇᐅᔭᕐᑎᒍᑦ ᐊᑐᕈᒫᕐᓂᐊᕐᑐᑦ ᓂᖏᕐᑖᒥᓂᖏᓐᓂᑦ 

ᓇᓗᓇᐃᕐᓯᓯᒪᑐᐊᕐᐸᑕ ᐃᓚᒋᔭᐅᔪᓄᑦ ᐃᑲᔫᑕᐅᓂᐊᕐᑎᓪᓗᒋᑦ.      

 

ᐅᐃᒍᖓ C – ᐊᕐᕌᒍᑕᒫᕐᓯᐅᑏᑦ ᐅᓂᒃᑳᖏᑦ ᖃᓄᐃᓕᖓᒋᐊᖃᕐᒪᖔᑕ 

 

5) ᐃᓚᖓ II, 2, C ᑐᑦᓯᕋᕐᓯᒪᔪᑦ ᐱᓕᒻᒪᑦᓴᐅᑎᑦᓴᑦ ᒥᑦᓵᓄᑦ ᐊᒻᒪ R&D ᐃᑲᔫᑎᑦᓴᑦ,  

 



 10 

 ᐆᒪᔪᓕᕆᔩᑦ ᐊᑐᓕᖁᔨᕗᑦ ᐊᖑᓇᓱᑦᑐᓕᕆᔩᑦ ᓄᓇᓕᓐᓂ ᐱᓕᒻᒪᑦᓴᐅᑎᑦᓴᖏᑦ 

ᓇᓗᓇᐃᕐᑕᐅᓯᒪᖁᓪᓗᒋᑦ “ᐊᓯᖏᑦ ᐱᓕᒻᒪᑦᓴᕆᐊᓖᑦ”.     

 

6) ᐃᓚᖓ II, 2, E, ᑐᑦᓯᕋᕐᓯᒪᔪᑦ ᐊᖏᕐᐸᒌᕐᓯᒪᒋᐊᖃᕐᓂᖅ ᐊᕐᕌᒎᓂᐊᕐᑐᒧᑦ ᐊᑐᕐᓂᐊᕐᑐᓂᑦ, 

ᐱᖃᓯᐅᔾᔨᓯᒪᒋᐊᓖᑦ ᐱᓕᒻᒪᑦᓴᐃᓂᖕᒥᑦ.     

 

 ᐆᒪᔪᓕᕆᔩᑦ ᐊᑐᓕᖁᔨᕗᑦ ᐊᖑᓇᓱᑦᑐᓕᕆᔩᑦ ᑲᑎᒪᔨᖏᓐᓅᖓᔪᑦ ᐱᑐᐃᓐᓇᐅᖏᑦᑐᓄᑦ 

ᐱᓕᒻᒪᑦᓴᕆᐊᓖᑦ ᐱᖃᓯᐅᔾᔭᐅᓯᒪᖁᓪᓗᒍ ᑖᒃᑯᐊ ᐃᓚᖓᓄᑦ  

 

7) ᐃᓚᖓ IV, ᐅᖃᐅᓯᖃᕐᓯᒪᒻᒪᑕ ᐊᔾᔨᒌᖏᑦᑐᕈᓘᔭᓂᑦ ᑮᓇᐅᔭᓕᕆᓂᖕᒧᑦ 

ᐅᓂᒃᑳᓕᐅᕆᐊᖃᕐᓂᖕᒥᑦ,     

 

 ᐆᒪᔪᓕᕆᔩᑦ ᐊᑐᓕᖁᔨᕗᑦ ᑕᐃᒫᖕ ᒪᓕᑦᑕᐅᖁᔭᐅᔪᑦ ᐃᓚᓕᐅᔾᔨᓯᒪᖁᓪᓗᒋᑦ 

ᑲᑐᔾᔨᖃᑎᖏᓐᓂᑦ ᐊᖑᓇᓱᑦᑐᓕᕆᔩᑦ, ᐊᕐᕌᓂᐅᓚᐅᕐᑑᓪᓗ .  

 

ᐅᐃᒍᖓ D – ᖃᓄᐃᓚᐅᕐᒪᖔᑕ ᐊᒡᒍᐃᓂᖕᒧᑦ ᐊᔪᕆᕐᓯᐅᔾᔨᒍᑕᐅᓚᐅᕐᑐᓂᑦ ᕿᒥᕐᕈᒍᑏᑦ 

ᑕᑕᑎᕆᐊᓖᑦ 

 

ᐊᐱᖅᑯᑦ: ᖃᓄᖅ ᐊᒡᒍᐃᓂᖕᒧᑦ ᐊᔪᕆᕐᓯᐅᔾᔨᒍᑕᐅᓚᐅᕐᑐᑦ ᕿᒥᕐᕈᔭᐅᓂᒃᑯᑦ ᖃᐅᔨᓴᕐᑕᐅᔪᑦᓴᐅᕙᑦ 

ᐊᒻᒪ ᓈᓴᕐᑕᐅᓗᑎᒃ ᓈᓴᐅᑎᒃᑯᑦ?    

 

8) ᐃᓚᖓ 1, ᓯᕗᓕᑦᑕ ᐊᑐᖅᓯᒪᔭᖏᑦ ᐃᒪᕐᖕᒥᐅᑕᓕᕆᓂᖕᒥ ᐊᐅᓚᑦᓯᐊᕐᓯᒪᔪᑦ   

 ᑲᑐᔾᔨᖃᑎᖃᖃᑦᑕᓕᓂᐅᓂᖏᑦ ᓇᓗᓇᐃᕐᓗᒋᑦ ᐊᓯᒥᓐᓂᑦ ᐃᒪᕐᖕᒥᐅᑕᕐᓂᐊᒐᕐᓂᑦ 

ᑮᓇᐅᔭᓕᐅᖃᑎᖃᕐᓂᒃᑯᑦ ᖃᓄᑎᒋᓗ ᐊᒥᓲᓛᑦ ᓄᓇᕗᒥᐅᓄᑦ ᐃᑲᔫᑕᐅᓯᒪᒻᒪᖔᑕ.     

 

 ᐆᒪᔪᓕᕆᔩᑦ ᐊᑐᓕᖁᔨᕗᑦ ᓈᓴᐅᑎᒃᑯᑦ ᓈᓴᐃᔾᔪᓰᑦ ᐱᖃᓯᐅᔾᔨᓯᒪᖁᓪᓗᒋᑦ ᓄᓇᓖᑦ 

ᐊᖑᓇᓱᑦᑐᓕᕆᔨᖏᑕ ᑲᑎᒪᔨᖏᓂᑦ ᑲᑐᔾᔨᖃᑎᐅᔪᓂᑦ    

 

9) ᐃᓄᐃᓐ ᐱᖃᑕᐅᓂᖏᑦ 

 ᓴᖅᑭᔮᕐᑎᑦᓯᔪᓐᓇᕐᓗᓂ ᓇᖕᒥᓂᖃᓕᓂᐅᓂᖏᓐᓂᑦ/ᐃᑲᔪᕐᑎᖃᕐᓂᖏᓐᓂᑦ ᐊᑕᐅᓯᕐᓄᑦ 

ᐊᒥᓱᓄᓪᓘᓐᓃᑦ ᐊᒡᒍᕐᓯᒪᔪᑦ ᐆᒪᔪᓕᕆᔨᖏᓐᓄᑦ, ᐊᖑᓇᓱᑦᑐᓕᕆᔨᖏᓐᓄᑦ ᐅᕝᕙᓘᓐᓃᑦ 

ᓄᓇᕗᑦ ᓄᓇᖏᓐᓄᑦ:     

 

 ᐆᒪᔪᓕᕆᔩᑦ ᐃᖅᑲᓇᐃᔭᕐᑎᖏᑦ ᓇᓗᓇᐃᕐᓯᔪᒪᕗᑦ ᖃᓄᑎᒋ ᐱᕐᔪᐊᖑᑎᒋᒻᒪᖔᑕ 

ᓄᓇᓕᓐᓂ ᐊᖑᓇᓱᑦᑐᓕᕆᔩᑦ ᑲᑎᒪᔨᖏᑦ ᑲᑐᔾᔨᖃᑎᒋᔭᐅᓂᖏᑕ.     

 

 

ᐅᖃᐅᓯᑦᓴᑲᓐᓃᓐ: 

ᐃᓚᖓ 8 ᐊᑐᐊᒐᖅ ᐅᖃᕐᓯᒪᒻᒪᑦ ᐆᒪᔪᓕᕆᔩᑦ ᐃᑲᔪᕐᑎᖃᕐᑐᑎᒃ ᓄᓇᕗᒥ ᐃᓄᐃᓐ 

ᐆᒪᔪᓕᕆᔨᖏᑦᑕ ᑎᑎᕋᕐᕕᖓᓐᓂᖕ, ᐋᔩᖃᑎᖃᒃᑲᓐᓂᖁᓪᓗᒋᑦ ᐊᒡᒍᑐᖅᓯᒪᔪᑦ ᓄᓇᓕᖁᑎᖏᓐᓂᑦ 

ᐱᔾᔪᑎᒋᓪᓗᒍ ᓇᓗᓇᐃᕐᑕᐅᓂᖓ ᐱᓐᖑᕐᑎᑕᐅᓂᖓᑕᓗ ᓄᓇᓕᓐᓄᑦ ᓇᓗᓇᐃᕐᑕᐅᓯᒪᔪᓄᑦ 

ᑭᓯᐊᓂ ᑮᓇᐅᔭᓕᐅᕈᑕᐅᔪᓐᓇᕐᓂᖏᑦ ᑕᕆᐅᕐᒥ ᐃᖃᓗᒐᓱᕝᕕᐅᖃᑦᑕᕐᑐᑦ ᐊᒡᒍᕐᓯᒪᔪᑦ 

ᑭᓪᓕᓐᖑᐊᖏᑎᒍᑦ ᓄᓇᕗᑦ ᓄᓇᑖᕆᓯᒪᔭᖓᑕ ᐃᒪᖓᓂ.     

 

ᓄᓇᕗᒥ ᐃᓄᐃᓐ ᐆᒪᔪᓕᕆᔨᖏᑦ ᐃᑲᔪᕐᐸᒻᒪᑕ ᐸᐃᑉᐹᖁᑎᒃᑯᑦ ᓈᓴᐅᓯᕆᓂᖕᒥᑦ, 

ᑮᓇᐅᔭᓕᕆᓂᖕᒥᑦ ᐊᒻᒪ ᐊᓪᓚᕝᕕᐅᑉ ᐊᐅᓚᓂᖏᓐᓄᑦ ᐅᓂᒃᑳᓂᑦ, ᑐᓂᔭᐅᑉᐸᑕ ᑕᒪᑐᒥᖓ 

ᑲᒪᒋᒋᐊᓕᖏᑦᑕ ᓯᓚᑖᖒᖓᒻᒪᑕ, ᑕᐃᒪᐃᒻᒪᓐ, ᑖᑦᓱᒪ ᐃᓚᖓᓃᑦᑐᑦ ᐋᖅᑭᒋᐊᕐᑕᐅᒋᐊᓖᑦ 

ᐃᒪᐃᓕᖓᒐᓚᑦᑐᓂᑦ ᓇᓗᓇᐃᖔᕐᓗᒋᑦ:     

 

“ᐆᒪᔪᓕᕆᔩᑦ ᐃᑲᔪᕐᑎᖃᕐᓗᑎᒃ ᐊᐅᓚᑦᑎᖃᑎᒥᓂᖕ ᐃᑲᔪᕐᑎᒋᔪᒥᓇᕐᑐᓂᑦ, 

ᐋᔩᖃᑎᖃᐃᓐᓇᕐᓂᐊᕐᑐᑦ ᐊᒡᒍᑐᖅᓯᒪᔪᑦ ᓄᓇᖏᓐᓂᑦ ᐱᔾᔪᑎᒋᓪᓗᒋᑦ 

ᓇᓗᓇᐃᕐᓯᑐᐃᓐᓇᕆᐊᖃᕐᓂᖅ ᐱᓐᖑᕐᑎᑦᓯᓗᑎᓪᓗ ᐱᔪᑦᓴᑑᓗᑎᒃ ᓄᓇᓖᑦ ᑕᕆᐅᕐᒥ 

ᐃᖃᓗᒐᓱᕝᕕᐅᖃᑦᑕᕐᑐᑦ ᐊᒡᒍᕐᓯᒪᔪᑦ ᑭᓪᓕᓐᖑᐊᖏᑎᒍᑦ ᓄᓇᕗᑦ ᓄᓇᑖᕆᓯᒪᔭᖓᑕ ᐃᒪᖓᓂ” 


